
Мажлис тIитIлай, ихтилат 
бунни Дагъусттаннал Журнали-
стурал союзрал председатель, 
Аьрасатнал Журналистурал со-
юзрал секретарь Аьли Кама-
ловлул. 

- ХьхьичIунсса, лайкьсса 
журналистал лахъа-хъун булла-
лисса «Мусил барзу» конкурсрал 
хIасиллул дуллалисса мажлисру 
буллай жула 20 шин хъанай дур 
гьашину. Ва мутталий чIявусса 
Дагъусттаннал журналистурал 
лайкь дунни личIи-личIисса 
Аьрасатнал ва республикалул 
наградартту. Му мутталий жула 
дянива лавгунни гьунар бусса, 
байлсса мукъуйну тIайламунил 
цIаний талай бивкIсса журнали-
стал. Ми дакIний битан ва мин-
нал дуллай бивкIмур гихуннайгу 
дачин дан жула буржри, - увкун-
ни Аьли Камаловлул. 

Наградартту 
ларсминнавух 
жул зузалтгу бия
Декабрьданул 25-нний Журналистурал союзрал къатраву хьун-

ни аьдатравун багьсса, хьхьичIунсса журналистуран награ-
дартту дуллалисса  шадлугърал мажлис. 

Ванал бувсунни Дагъус
ттаннал Журналистурал со-
юзрал гьану бивзшиву 1959-
ку шинал март зурул 4-нний, 
гьашину 60 шин хъанахъисса 
юбилейрацIун бавхIуну итабав-
кьушиву вай шиннардий дурму-
нил хIасиллу дуллалисса лу. 

Ихтилат къуртал хьуну махъ 
журналистуран дуллунни ли
чIи-личIисса наградартту. 

Наградартту лайкь дурмин-
навух бия «Илчи» кказитрал 
зузалтгу. ХIурматрал лишан 
«Честь, достоинство, профе
ссионализм» тIисса медаль дул-
лунни Качар ХIусайнаеван, 
«Мусил барзу» конкурсрал ди-
плом – Андриана Аьбдуллае-
ван, Журналистурал союзрал 
чулухасса грамота - Амин Аьб-
дуллаевлун.

Барча дуллай буру жула зу-
залтрахь, журналистурал дянив 
сий дусса наградартту. 

ХIурмат бусса лакрал жямат, барча зул ЦIусса шин!

ПатIимат Рамазанова

- Москавлив Дагъусттан-
нал культуралул центр хIасул 
бувну 30 шин хьуссар, ва дата-
гу лахъа-хъунну инттухуннай 
кIицI лаган дакIний буссару. Зу-
вира шинал мутталий Центрда-
нул тамансса мурадру бартбив-
гьуссар зунттал билаятрал куль-
тура, аьдатру ядаврил ххуллий, 
чIявусса агьлу яхъанахъисса 

Москавливсса 
лакрал дуссухали
Вай гьантрай Москавливсса Дагъусттаннал культуралул цен-

трданул ва Мариян Илиясовал цIанийсса «Дараччи» клубрал 
Москавливсса филиалданул сипталийну лак бавтIунни – ларгсса 
шинал хIасиллугу дуван ва ялун нанисса шинал дуллансса давур
ттивгу кIицI лаган. Центрданий каялувшиву дуллалисса профес-
сор Арсен ХIусайновлул барчаллагь увкунни гьарцагу дуллалисса 
давурттавух чялишну гьуртту хъанахъиминнахь. 

 Ва кьини сайки цинявгу их-
тилатру лакрал миллатрал багьу-
бизулия, хIакьинусса кьинилия, 
лак кувннан кув ххирану ва бус-
равну бикIан аьркиншиврия, 
гъурбатрайгу, гьар кIанайгу лак 
лакну личIан аьркиншиврия 
бия. Ялун нанисса никгу мил-
латирттал культуралул чулухун-
май хIурмат ххину тарбия дав-
рил хIакъиравусса бия. Ца кул-
пат кунма, лак ккуркки лавгсса, 
тIааьнсса, барачатсса дуссухали 
бия. Шиккува бусан, кIицI лавг
сса Центрданул ца яла чялиш-

мегаполисрай Дагъусттаннал 
культуралий я бацIанмур бувс-
сар. ДагъусттаннацIун дархIусса 
гьарцагу мероприятиялий 
хьхьичIунсса гьурттушинна ду-
вайссар Центрданул вакилту-
рал. Ттиния тинмайгу, ва лакку 
ужагъгу ччаврий ябувну, Да
гъусттангу, дагъусттаннал куль-
турагу гьаз дуллансса давуртта-
ха зунтIиссару - увкунни Арсен 
Буйдалаевичлул. 

ма член ХIажи Сулайманович 
Аьлиевлул хIарачатрайну ду-
вайссар Москавливсса лакрал 
гьар шинах  «Илчи» кказитрал 
подпискагу. ДукIу ва гьашину 
ва давриву цаламур бутIагу бив-
хьунни Москавуллал «Дараччи-
лул» душвавралгу, гьармунил 
дунни подписка. Вагу миллат
рал культура ядаврицIун каба-
кьу буллалисса, бусрав- барчал-
лагьрансса давур. 

Андриана Аьбдуллаеван  «Мусил барзу» конкурсрал
 диплом буллунни

ЦIусса шинаву чIа тIий буру зун цIакьсса цIуллушиву, талихI, 
тирхханну, давриву, кулпатраву, зула иширттаву тIайлабацIу! 

Зул ужагъирттай барачат ва нахIушиву,  буллугъшиву 
ва ххаришиву чан къаданнав!

Миккува ххал бивгьунни ре-
спубликалий законну ва аьдлу-
низам, инсантурал ихтиярду ду-
руччаврил масъалартту. 

Муния махъ Александр Ба-
стрыкиннул Владимир Васильев-
лун дуллунни Буттал КIанттул 
цIанийсса дяъвилий ххув хьуну 

Дагъусттаннал 
бакIчинансса кьимат
Декабрьданул 23-нний Дагъусттаннайн увкIунни Аьрасатнал 

Силистталул комитетрал председатель Александр Бастры-
кин. МахIачкъалаллал аэропортрай га хьунаавкьунни Дагъус
ттаннал БакIчи Владимир Васильевлул. 

75 шин шаврин хас дурсса медаль. 
Му дакъассагу, АьФ-лул Силис
тталул комитетрал хьхьичI бив-
хьусса масъалартту ишакаш бу-
ван кумаг баврихлу Дагъусттан-
нал БакIчинан дурккунни «Лайкь 
шаврихлу» («За заслуги») тIисса 
му идаралул медальгу. 

ЦIусса ламу бувссар 1957 
шинал бувну бивкIсса ламун 
кIанай. Ламул лахъишиву дур 
325,3 метра, утташиву – 17,5 мет

Аьрасатнал ва 
Азирбижаннал дазуй 
цIусса ламу тIивтIунни 
Декабрьданул 24-нний, ДР-лул БакIчи Владимир Васильев, 

АьФ-лул экономикалул министр Максим Орешкин ва Азир-
бижаннал Республикалул премьер-министрнал хъиривчу Ша-
хин Мусттапаев гьуртту хьунни МахIарамккантуллал районда-
лий Аьрасатнал ва Азирбижаннал паччахIлугърал дазуй ламу 
тIитIаврий. 

ра. Проектрал багьа бур 36,5 
млн. манат (сайки 21,5 млн. дол-
лар). КIирагу паччахIлугърал 
архIалсса арцу дирчуссар ламу 

буван. Ламу хъанай бур «Ухссав 
Кьибла» тIисса дунияллул хал-
кьуннал транспортрал коридор-
данул агьамсса бутIану. 

ЯтIул лиссу кьуркьуну махъ 
махъ лавхъунни Шахин Мус
ттапаевлул. Мунал тIимунийну, 
хIакьину шиккун бавтIми хьун-
ни агьамсса иширал гьурттучи-
тал. Ва ламул дазлазиссар Самур 
неххал кIира зума ва лядуккан 
дуллан тIий дур машлул ва эко-
номикалул дахIаву, мунил ххи-
шалагу гъан бувантIиссар жула 
билаятру ва халкьру. 

Махъ лавхъунни Максим 
Орешкиннулгу. Муналгу бувсун-
ни ялу-ялун жула билаятирттал 
дянивсса дахIавуртту цIакьгу, 
гьартагу хъанан най душиву. 

Хъирив махъ лахълай, Влади-
мир Васильевлул бувсунни вани-
яр 2 шинал хьхьичI микку чару 
бацIан бувну бивкIшиву, утти ла-
мугу бувну бушиву. «ЛяличIисса 
арардал дахIавуртту дур Азирби-
жаннал ва Дагъусттаннал дянив, 
тамансса дур гъан-маччашиврул 
дахIавуртту», - увкунни Дагъус
ттаннал БакIчинал. 

Ламу тIитIаврий махъ лав-
хъунни Аьрасатнавусса Азирби-
жаннал посол Полад Бюлбюль-
огълилгу. 

Ламу тIивтIуну махъ мунийх 
лавгунни цалчинми хъус духхай 
машинартту. 

Владимир Васильевлул 
тIимунийну, хIакьину респуб
ликалий социал-экономикалул 
тагьар хъунмурчIин лябукку-
лул бущилийсса дур, эконо-
микалул гьануми ккаккияр
тту хъин чулийсса хъанай дур. 
2018 шинал хIасиллайну жува 
бувххун буру лябуккулувусса 
хьхьичIуннайшивурттахлу субъ-
ектирттал бюджетирттал до-
тациялул журалийсса грантру 
ларсми Аьрасатнал субъек-
тирттавун. ЦIана интернетра-
ву агьали ххал бигьлай бур ми 
арцу ссан дучIи дарча хъинни 
тIисса пикри-зикри. Регионда-
лул БакIчинал пикрилий, аьр-
кинни зун лавайсса даражалул 
технологиярттал зузи кIанттурду 
дузал бавриха. 

Ялун бучIантIимур бусса 

Бартдигьлагьисса 
проектирдацIун кабакьин 
Декабрьданул 24-нний ДР-лул БакIчи Владимир Васильевлул 

ва Аьрасатнал экономикалул министр Максим Орешкиннул 
ххал бивгьунни Дагъусттаннал лябуккулул агьамсса масъалартту

ххуллу-ххану хъанахъиссар агро-
промышленностьрал комплекс, 
промышленность, чIиримур ва 
дянивмур ишбажаранчишиву, 
туризм лядуккан даву, экономи-
калул «ххютуймур» бутIа чIиви 
личIан баву, кIанттул доходру 
гьарза даву, миннун кумагну 
хьунтIий бур хъинсса инвести-
циярттал хIалкьазия дузал даву. 
Жура дуллалисса давурттайну ва 
федерал центрданул кумаграйну 
бювхъунни республикалул бюд-
жет хъун буван 2018 шинал 100 
млрд. къурушрая 2020 шинал 139 
млрд. биянцIа. 

Максим Орешкиннул хъин-
чулийсса кьимат бивщунни ре-
спубликалий дуллалисса да-
вурттан. Мунал тIимунийну, 
республикалул грант ласав-
рил ккаккан буллалиссар реги-

он ккаллину бушиву билаятрай 
хьхьичIунминнувасса цаннин. 

Федерал каялувчинал був-
сунни мукунма транспортрал 
инфраструктура лядуккан даву 
–  яла агьамминнувасса ца 
хъанахъишиву ва хIакьину ламу 
тIитIаву му хъунисса давурттал 
дайдихьу душиву. 

Дагъусттаннал социал-
экономикалул хIакъираву аьщу-
ххуттай авцIуну бувсунни ДР-
лул цалчинма вице-премьер 
ХIажимахIаммад ХIусайновлул. 
Мунал тIимунийну, республика-
лул социал-экономикалуву ля-
букку шаврил, агьалинал ахIвал-
хIал ххуй-хъин шаврил ккакки-
яртту тамансса лахъ хьуну дур. 
Гьашинусса шинал хIасиллайн 
бувну, дузал бувну бур 25,4 азар-
ва зузи кIану, ягу дукIунияр 
2 азарва гьарзану. Тамансса 
хьхьичIуннайшивуртту хьу-
ну дур МахIачкъалаллал маш-
лул портрал ва аэропортрал да-
вурттаву. 

Дянивну лавсъсса харжру 
лахъ хьунтIий бур 7 процент
рал. 

БатIаврил хIасиллу дуллали
сса ихтилат бунни Дагъусттан-
нал БакIчинал. 

Му закондалул хIакъираву 
аьщу-ххуттай авцIусса доклад 
бунни ДР-лул ХIукуматрал Пред-
седательнал цалчинма хъиривчу 
ХIажимахIаммад ХIусайновлул. 
Мунал тIимунийну, закондалул 
проект цалчин дурккун махъ ре-
спубликалул каялувчинал дурну 
дур 4 тIайла дацIан даву (поправ-
ка), мукунна Халкьуннал Мажлис-
рал депутатътурал чулуха дурну 
дур 33 лабизаву. Муния махъ ялун 
нанисса шинал бюджетраву нало-
гирттал доходирттал лагру гьарза 
хьуну дур 2,6 млрд. къурушрал ва 
ми хьуну дур 33,2 млрд. Миннуяр 
ххишалагу, федерал бюджетрава-
тусса арцуйнусса кумаггу лахъ був-
ну бур 10,5 млрд. къурушрал. Мин-
нувату дотацияртту дур 7,9 млрд. 
субсидияртту ва субвенцияртту 
– 2,6 млрд. Мура чIумал межбюд-
жет трансфертру чан хьуну дур 20,7 
млн. къурушрал. 

Республикалул бюджетрал аьм
сса доходирттал лагру дур 138,5 

Дагъусттаннал 
парламентрал сессиялий
Жу хьхьичIмур номерданий кIицI бувну буссия сессиялий кьа-

мул дурну диркIшиву «2020 шинайнсса ва пландалий кка
ккан дурсса 2021 ва 2022 шиннардийнсса республикалул бюджет
рал хIакъиравусса» закон.

млрд. къурушрал. Цалчин дуркку
сса чIумал диркIссар 125,3 млрд. 

Харжлугъругу тIайла дацIан 
дурния махъ хьуну бур 138,5 млрд. 
цалчин дурккуну махъ бивкIун бур 
129,9 млрд. Ялун ххину дуркIсса 
доходру тIайла дацIан дурну 
дур хьхьичIра диял къархьуми 
кIанттурдайн ва социал масъалар
тту чулийн буккан буван. 

Му документ ххал бигьлагьисса 
ихтилатру бунни шанмагу фракци-
ялул депутатътурал – Дагъусттан-
нал парламентрал цалчинма вице-
спикер СайгидахIмад АхIмадовлул, 
вице-спикертал Камил Давдиев-
лул,  МахIмуд МахIмудовлул. 

Мува масъалалул хIасиллу дав-
рил хIакъиравусса ихтилат бунни 
Парламентрал спикер Хизри Ших-
саэдовлул. 

Сессиялий ххал бивгьунни цай-
мигу масъалартту. 

Лажин хIадур дурссар
 ХI. Аьдиловлул

 УRA.RU информагентства-
лул вакил Антон Ольшанни-
ковлул буллунни медициналул 
иширттавусса диялдакъаши-
вурттал хIакъиравусса суал. Му-
нал тIимунийну, духтуртурачIан 
чIявусса халкь бур ирглий 
бавцIуну, зурдардий кьамул бан-
нин ялугьлай, амма духтуртурал 
харжру муксса лагьсса бурхха, 
миннавату чIявуми цивппа лаг
лай бур, давурттугу кьариртун. 
Амма хъунама хIакиннал харж 
тIурча, ттуршазаллийсса бур, хи-
рургналсса масалдаран, 50 азар-
вавагу бакъасса чIумал. Му ма
съала чулийн буккан буван аьр-
кинну бур.

Владимир Путиннул муна
хьхьунсса жавабран бувсунни му 
масъала буниялагу дузал буван 
аьркинну бушиву. Президент-
нал тIимунийну, аьркинни бах-
хана буван муданмасса оклад
рал гьанумур ставка, цIана ре-
гионнай  мунил тапават дур 35-
нния 50 процентрайн биянцIа. 
Аьркинни щала билаятрай ца 
журалийсса буван. Мукунма 
аьркинни цакуцсса дуван сти-
мулирующий выплатарду. Къа-
шавайсса инсантал кьамул бав-
рихлу, къашайшалтрачIан лагав-
рихлу ва  цаймигу давурттахлу. 
Миккугу цукунчIав чан дуван 
къабучIиссар ляличIисса тагьар-
даний зузаврихлу ялун дулайми-
гу (надбавки) (хьхьунил чIумал, 
байраннай зузаврихлу). Агарда 
ми гьарзат цила низамрайн ду-
цирча, дахханашивуртту дуван 
хьунтIий дур. Гьай-гьай, му къа-
гьассар. Экономикалуву лябу
кку хъанахъиссаксса, аьркинни 
харжругу лахъ буллан.

ТАСС-рал вакил В. Ичет-
кинал буллунни национал про-
ектирдал хIакъиравусса суал. 
Мунил тIимунийну,  билаятрай 
нацпроектру бартдигьлай ца 
шин шавай дур, регионнайсса 
экспертътурал чулуха замеча-
нияртту дур нацпроектирттал 
мурадру (цели) лапва лахъ був-
ну бур, ми цIунилгу ххал був-
ну, тIайла бацIан бан аьркинну 
бур. Вил пикрилий, нацпроектру 
дузрайн дуккан даврил лябук-

Президентнал хъуннасса пресс-конференция
Язи бувгьусса цаппара суаллу ва жавабру

ку лапва хIурхIа лаглай бурив, 
ягу ми давуртту анавар дуккан 
дувансса чаранну лякъин аьр-
кинссарив?

В. Путин: Ттул пикрилий, 
микку цичIав даххана дуллан 
къааьркинссар. Нацпроектру 
бартдигьаврил жаваблувсса ин-
сантал бувчIуну буссар. Даву най 
дуссар, миннунсса арцу итадакь-
лай дуссар.

Гьашину пландалий ккаккан 
бувсса 38 мурадравату 26 масъ-
ала жува дузал бувссар, 12 ма
съала ливчIун бур дузрайн бу
ккан буван. Миннухагу зий бур, 
тагьарданул ялув бавцIуну бу
ссар.

«Новости» РИА-лул вакил 
Елена Глушакова: Вил пикри-
лий, къачIунссарив Конституци-
ялуву дахханашивуртту дуван? 
Мукунсса суаллу чIумуя чIумуйн 
гьаз буллай бур, уттигъанну му-
нил хIакъираву дискуссиягума 
хьунни. Агарда чIун дирну ду-
хьурча, цумур бутIуву дуван аьр-
кинни дахханашивуртту?

В.Путин: Конституциялул 
1-мур бакI (дайдихьу) бахха-
на буван къабучIиссар. Муний 
гьанусса законну чирчуну дуну 
тIий. Яла ливчIмур баххана бу-
ван бучIиссар. Дискуссиярттая 
ттун кIулли, ттун ми чIалайгу 
дур, баллайгу бур. Ми дархIуну 
дур парламентрал ихтиярду 
гьарта даврицIун. Мукунна Пре-
зидентнал ва ХIукуматрал пре-
рогативартту (хъуними, лавай-
ми даражалул ихтиярду) дахха-
на даврицIун. Ми гьарзат дуван 
аьркинссар так хъинну хъирив 
лавну, хIадуршин дурну махъ.

Кира Латухина, «Россий-
ская газета»: Ялун нанисса ши-
нал жура дуллай буру Буттал 
КIанттул цIанийсса дяъвилий 
Ххувшаву ларсун 75 шин шав-
рил юбилей. Амма гьашину сен-
тябрьданий Европарламентрал 
кьамул  бунни нацизм ва фа-
шизм Совет Союзрал низамра-
щал архIал дацIан дуллалисса 
резолюция. Миннал мунийн то-
талитаризм тIий бур, цIусса ду-
нияллул халкьуннал дянивсса 
байрангума дуван аьркинссар 

тIий бур: майрал 25-нний кIицI 
дуван тоталитаризмалущал та-
латаву дачин даврил кьини. Му-
нил хIакъираву вил пикри цу-
кунсса бур?

В.Путин: Тоталитаризма-
луву хъинсса цичIавгу дакъа
ссар, му дащуй дишин лайкь-
ссар, махъ бакъа. Европарла-
ментрал хIукму ттун кIулли. Му, 
ттул пикрилий, къалайкьсса, 
къабучIисса затри. Жула агьа-
линан ккаркссар тоталитаризм 
Сталиннул чIумал. Жура дащуй 
дирхьуссар мугу, культ лично-
стигу. Амма Совет Союз ва фа-
шистътурал Германия ца ххуттай 
дишин цукунчIав къабучIиссар. 
Му тарих къакIулминнал пик
рир. 1938 шинал къулбас дур-
ну диркIссар Мюнхеннал маш-
варарттай (сговор), та чIумал 
Франциянал, Великобритани-
янал Гитлердущал цачIу къул-
бас дурну диркIссар Чехослова-
кия бачIинсса рязишиврий. Та 
чIумал Совет Союзрал увкуну 
бивкIссар фашизмалийн къар-
шисса фронт сакин дуван аьр-
киншиву. Сталин Гитлердущал 
къахьунаавкьуссар, амма Фран-
циянал ва Великобританиянал 
каялувчитал танащал хьунабакь-
лай, чагъардай къулбасру дуллай 
бивкIссар. Мяйжанссар, къулбас 
дурссар Молотовлул ва  Риббен-
трогилул пактрай,  цанчирча му-
ниннин цинявннал къулбасру 
дурну диркIссар, махъра-махъ 

дурссар Совет Союзралгу, цуп-
палу ливчIукун.

Мария Балюк, агентство 
«Прайм»: Циванни паччахI
лугърал, цаппара шинну лар-
гукун, пенсиярттал система-
лул кьяйдарду даххана дайсса 
ва цаппара шиннардий  пенси-
яртту салкьи баву (пенсионные 
накопления) дацIан дурсса? 
КъабучIиссарив чIярусса шин-
нардий даххана къадуван кун-
насса (долгосрочные) кьяйдар-
ду цIакь дуван, мунийну инсан-
турал пенсиярттал системалийн
сса вихшалагу цIакь хьунссия? 
ТIайлассарив цIусса пенсияр
ттал реформа хьунтIишиву?

В.Путин: Пенсиярттал ду-
залшиндарал циняв хIукмурду 
кьамул бувссар ва закондалул 
цIакь бувссар. ЦукунчIавсса да
хханашивуртту дувансса план-
ну дакъар, цIусса пенсиярттал  
реформа хIадур дуллайгу бак
ъар я ХIукуматрай, ягу Адми-
нистрациялий.

НТВ-лул вакил В. Кондра-
тьев: Гьашину демографиялул 
тагьар захIмат хьуну дур, дукIугу 
мукуннасса дия, амма гьаши-
ну лапра къаххуйсса тагьар хьу-
ну дур. Му тагьар дархIуну 
дур, хьхьичIра-хьхьичI, 90-ку 
шиннардия нанисса оьрчIру 
чанну буллалаврицIун. Аьр-
кинссарив цIана агьали гьар-
за буллан хьхьичIрасса Совет 
республикарттавату бувкIсса 
инсантурайну, ляличIинува 
кьиблалул республикарттава-
ту бувкIминнайну? Муния къа-
рязину бур чIявусса аьрасат-
лувтал.

Му тагьарданун цукун ку-
маг бан бюхъанссар «Демогра-
фия» тIисса нацпроектраща? 
Бюхъай паччахIлугърал цайми 
чаранну лякъин, масалдаран, 
оьрус мазрай гъалгъа тIими ва-
танлувтуран гражданшиву ду-
лаврил хIакъиравусса законну 
бигьа дурну?

В.Путин: Демографиялул 
захIматсса масъала дузал баврил 
буссар 2 ххуллу: оьрчIру гьарза-
ну буллалаву ва миграция, яни 
миха-тиха букIлакIаву. Масал-

Декабрьданул 23-нний Да
гъусттаннал БакIчи Вла-

димир Васильевлул хьхьичIунну 
зузисса дагъусттанлувтуран дул-
лунни Аьрасатнал Федерация-
лул ва Дагъусттаннал Респуб
ликалул паччахIлугърал награ-
дартту. 

Наградартту дулун хьхьичI 
бавтIминнайн лаивзунни Да
гъусттаннал БакIчи: «ЦIусса 
шинал хьхьичI мудан жура ду-
вару лаглагисса шинал хIасиллу. 
Жунна чIалай дур хъин чу-
лийсса дахханашивуртту хъа-
най душиву, амма чIярур утти-
гу дан-дитанмур. ХIакьину ттун 
тIааьнну бур паччахIлугърал 
наградартту дулун жулла рес
публика хьхьичIуннай даври-
ву бивхьусса захIматрахлу. Аь-
расатнал Президент Владимир 
Путиннул къулбас дурунни Да
гъусттаннал муфтий АхIмад Аьб-
дуллаевлун ва Ягьудинал общи-
нарттал советрал председатель 
Валерий Дебияевлун Дусшиврул 
орденну дулаврил хIакъиравусса 

ХьхьичIунну зузиминнансса наградартту
военозирован кьюкьлул коман-
дир Мирза ХIасановлун. «Да
гъусттан Республикалул хьхьичI 
лайкь шаврихлу» тIисса орден 
дуллунни художник-скульптор 
МахIаммад-Аьли Аьлиев
лун ва ДГПУ-рал профессор 
МахIаммад ХIасановлун. 

АцIния кIива оьрчI-бакI 
лайкьсса тарбиялий хъуни бав-
рихлу «Ниттил орден» дул-
лунни Аминат Элмурзаеван. 
«ДР-лий физкультуралул ва 
спортрал аралуву лайкь шав-
рихлу» тIисса медаллу дуллунни 
олимпий чемпион МахIаммад-
ХIасан Абушевлун ва боксрал 
дунияллул чемпионка Земфира 
МахIаммадаьлиеван. 

Барчаллагьрал чагъарду бул-
лунни Дагъусттаннал нацио-
нал проектирдал координатор-
тал Рукьият АхIмадован, Анна 
Безрукован ва МухIаммад Ра-
шидовлун. 

хIукмулий», - увкунни Дагъус
ттаннал БакIчинал. 

ЗахIматраву хьхьичIуннай

шивуртту хьун даврихлу ва 
чIярусса шиннардий лажин 
кIялану зузаврихлу «Ватанда-

лул хьхьичI лайкь шаврихлу» 
тIисса II даражалул ордендалул 
медаль дуллунни Дагъусттаннал 

даран, Канаданаву зий бур му  
масъалалуха щаллусса мигра-
циялул министерство. Тайннал 
цачIанма буцайсса бур ца оьрму-
лул, цIуллусса ва дурккусса ин-
сантал. Жунмагу аьркинссар му 
ххуллу язи бугьан, демография-
лул масъала дузал  баншиврул.

Азат Гиззабуллин, «Башин-
форм» ИА, Уфа, Башкортостан: 
ХIакьину жул парламентрал кьа-
мул дурунни  цIусса шинал бай-
раннал гьантрай хIан дахлан къа-
дагъа дишаврил хIакъиравусса 
закон. Агьали чIявучин муния 
рязину бур. Вил пикрилий, къа-
дагъа къадирхьуну, цайми, чан
сса кIукIлуми, чаранну лякъир-
ча, цукун хьунссия?

В. Путин: Мукунсса чаран-
ну ишла буллай  буссар. Махъ-
сса шиннардий жучIава щурущи 
дурну дур хIантту хIачIавурттайн 
къаршисса компания. Му хIатта 
инсантуран хIисав хъанай да
къар.

Аьркинссар агьалинан був
чIин буллан, цуми хIан хIачIлан 
хъинссарив, цуминнуя чурххан 
зарал хъунмассарив. Масалда-
ран, аьнтсса хIанттин кIанай ку-
клусса чахирду ишла дуллан. Му 
ххуллийх бачирча хъина.

РЕН ТВ-лул вакил Андрей 
Добров: Ттул бур кутIасса суал – 
тари жула агьалинал ахIвал-хIал 
лахъ хьунтIисса? Оьну ччай бур 
лахъ хьуну.

В. Путин: Мяйжаннугу, 
махъсса шиннардий инсантурал 
дучIия (реальные доходы) чан 
хъанай дур, му жулва захIматмур 
масъалар, жува му дузал буван-
гу аьркинссар. Амма му масъа-
ла дузал буван давурттал лябук-
кулул гьанулий, ВВП (валовый 
внутренний продукт) лахъ дав-
рийну, му чIалачIисса зат бур. 
Мунийн кIункIу тIун аьркин
ссар, цанчирча луртандалул 
фондравату арцу дачIларча, ми 
ччяни къуртал хьунтIиссар. Му-
нияту жунма аьркинссар эко-
номикалуву лябукку буллан ва 
мунил гьанулий харжругу гьаз 
буллан.

Лажин хIадур дурссар 
ХI. Аьдиловлул 

- Геннадий, ина увну ура •	
Дянивмур Азиянаву, Тад-
жикисттаннай. Амма вин 
ххуйну кIулну бур ниттил 
маз, хIатта гъалгъа тIий 
ура марцIсса кIундиннал 
лугъатрайгума… 

- Таджикисттаннай увну-
гу, жул кулпат гьарца шинах 
бияйссия Лаккуйн. Му бакъа
ссагу, ххюра шин дурссар ниттил 
ниттичIа КIундив.  КIундиннал 
дянивмур даражалул школалий 
дуклайгу ивкIссара. Хъунна ба-
вал шийва кьаити тIий, шяравува 
авцIуну, 4-5-мур классру на кIий 
бувккуссия. 

- Буси вила оьрчIсса оьр•	
мулиягу.   

-  Таджикисттаннаймур 
оьрчIшивугу ларгуна, чIявуми 
оьрчIал кунна, тихун-шихун лихъ-
лай, вяйлиллай, аьпа биву мямма-
яту мадара кьутIругу лаяйва, ца-
мур куццуй къабувчIайхьунссия 
ттун. Ххирая мотоциклетру, мо-
торду бусса велосипедру. Мото-
гонкардай цал ччан гъавгъунгу 
уссияв. 

Га чIумал Душанбайлив чIя
вусса лак бикIайва яхъанай. Тту-
щал ца классравугума бикIайссия 
КIундиясса оьрчIру, масалдаран, 
Массуева Аслижан тIисса душ. 
Школалий унава спортрахун агь-
ссияв, спортрал мастернал цIагу 
ларсъссия, Таджикисттаннал 
чемпионнал цIагу дуссия (лачIун 
уккаврил). Школа къуртал бувну 
махъ Физкультуралул институт
равун уххансса пикрилий уссияв. 
Физкультуралул институт тIурча, 
шагьрулул кьатIув бикIайва. Ми
ккусса цалчинсса тренировкагу 
кIюрххил ссят 5-нний дия дай-
дихьлай, ттун багьлай бия му 
чIун хьуннин тиккун ияван. Му 
я автобус, я троллейбус занази
сса чIун дакъахьувкун, ссай-унугу 
иян аьркинахха, авцIура атIахь 
ва мяммахь ттун мотоциклет ла-
сира тIий. Къаласунну, му савав-
ну гъавгъсса ччан къагьарив вин, 
утти  бакIгу ппив бан ччай урав 
тIий, цукунчIав рязи бан къавхьу-
на. Къаласурча, нагу аьрали учи-
лищалувун гьанна учав. Яла ура, 
нава нитти-буттахь увкусса му
къурттил мяъна лаласлай, ттухьва 
нава «циванни къауххангу аьрали 
училищалувун» тIисса пикрир-
дай. Школалий жул икIайссия 
тарихрал учитель Гасумов Ра-
фаэль Павлович тIий, хьхьичIва 
спецназравугу ивкIсса, боксрал 
спортрал мастер, цалчинсса атом-
рал бомбалул разработкалул гьур
ттучи. Мунахь бусав цукунсса иш-
тагьар дуссарив. Муналгу хъин чу-
лий ккавккунни аьрали ва хьхьи-
рил училищалувун дуклан гьан 
ччисса ттул пикри.

 ЩяивкIун поездрайгу, нитти-
буттангу къакIулна, авчура. Ачин 
хьхьичI так ца ниттиуссихь Му-
жаидлухь бусав нанисса кIану. 
Му увкIунни вокзалданийн на 
тIайла уккан. Бусав мунахьгу ссал 
цIанийрав, чуннав. Му, ацIу, ма-
лагара, на вин ччарча мотоцик
лет ласунна, ччарча машина, 
квартира ласунна тIий ия. Лагу-
ласунтIиссия, му каши дия, юве-
лир цехрал хъунаману икIайссия 
тих га чIумал. Тамансса хIал хьун-
ни мунал на ацIан уллай, нарив 
ттула мукъуя ти-шинай къавхьу-
ра. Микку мунал увкуна: «Ургу, 
угъраш, на вихь гъалгъа тIий 
ваксса чIун гьан дував. На увагу 
усса ца инсан ура цIана вил чул 
бувгьусса. Амма, кIулну икIу, му 
ххуллия тихунай-шихунай хьур-
ча, вил цалчинсса душман ттуя-
ту хьунтIиссар. Инава буллусса 

«Илчилул»  хъамаличу

Щинал лувгу, ялувгу

Вай ЦIусса шинал хьхьичI гьантрай «Илчи» кказитрал хъин 
хъамаличуну хьунни Каспийск шагьрулул военком, Цалчин-

мур ранграл капитан, дунияллул океандалул личIи-личIисса реги-
оннайсса мукьва аьрали къуллугърал гьурттучи, ляличIисса аьра-
ли бутIрал ветеран, КIундиннал шяравасса Кьурбанов Геннадий 
Шихаьлил арс. 

адаминал махъ бацIан бува!». 
Мукунгу куну, кагу дуллуну, ар-
цул чагъаргу ливкIуна ттул жи-
пливун. 

Поездрай Владивостокрайн 
най жу шама оьрчI ияв (цайми 
оьрчIру самолетрай лавгуна), 
ацIра хьхьу-кьини хьуна жул 
ххуллий. Диялсса конкурсгу дия, 
буххан ччими сайки ацIлий ххи-
шаласса бия. Душанбайлиясса 
вайми оьрчIру къабувххун, по-
ездрай архIал най бивкIсса жу 
шамагу бувхру дуклан (Тихооке-
анское высшее военно-морское 
училище им. С. Макарова). Ххю-
ра шинайсса училище бия му. 
Муния махъ байбивхьуна ттул 
аьрали ва хьхьирил къуллугъ-
рал ххуллу.

- ЦIанакул вила арснал •	
дурссания мукуннасса 
даву, га чIумал инара 
куннасса, вил ци реакция 
дикIанссия?

- Мукунсса иширттаву мудан-
гу тIайламунил чул бувгьуну икIан 
аьркинссар цу-ухьурчагу. Ттула 
ниттиуссил ттухьва увкусса ку
ццуй, нагу учинтIиссия мунахь: 
«Бував мукунсса пикри, адами-
нал кунма, муния ти-шинай ма-
шара, захIматри-жапари мауча-
ра», - куну.

- Щинал лув зуншив-•	
рул, инсаннал хасиятрал 
ци лишанну дикIан аьр-
кинссар? Ччи-ччинаща 
къабюхъайхьунссархха 

му къуллугърай зун, щи-
нал лув цимивагу зуруй 
яхьун?

- ХьхьичIа-хьхьичI инсан 
цала ялув цува авцIуну икIан 
аьркинссар, кIулну бикIан аьр-
кинссар цува ци даврийн нани
ссарив, инсанная цаятува хъар 
бакъа, ччимур чIумал ччимур 
хьун бюхъайсса кIанайн най 
ушиву. Щинал лувсса жамилий
сса къуллугърал ца яла хъунмур 
ляличIишивуну  хъанахъиссар 
ца инсаннал гъалатI сававну ща-
лагу жамилийцири оьрмурдацIа 
хьун ягу миннан зарал-зиян биян 
бюхъаву.

- Бан-бит бакъасса та-•	
гьарданухун, иширахун 
багьсса кIанттурдугу хьу
ссарив щинал лувсса къул-
лугърал чIумал? Учин-
нуча, личIан-къаличIан 
тIисса.

- Мукунсса ишру цимивагу 
хьуссар. ЛичIан-къаличIан тIисса 
ишругу  хьуссар,  подлодкалул от-
секирттаву цIу ларчIсса чIуннугу 
хьуссар. КIицI банна миннувас-
са ца. Цал, Средиземный хьхьи-
рий бусса чIумал, на ура «жилой 
отсекрал командирну». Ца отсе-
кравун цIу дагьарча, му, гаймин-
нуйнгу къадагьан, автомат жу-
ралий щапI куну лакьайссар най 
бунува. Гивува ливчIминнал цIу 
лещан дуварча дурссар, къадар-
ча къадурссар – къурталссар. Му 

ххуллух цIугу лещан дуван хьуну, 
муния махъ му цIу дагьну диркIсса 
отсекравами ттуламур отсекравун 
кьамул буван багьлай бия. Амругу 
бувкIунни, кIилчинмур отсекра-
васса инсантал цалчинмур отсек
равун кьамул буван хIадур хьира 
тIисса. Амру бувссия противогаз-
ру лаххан, мукунсса тIалавшинна 
дуссар, бугълил къахьуншиврул. 
ЧIаравсса ца узбакIнаща, лах-
лай унува, маска ххяларгуна. Му 
дакъана отсек тIитIирча, га, бугъ-
лил хьуну, ивчIан най ия. Микку 
га лахIзалий на ттулламур маска 
дуллуссия ганайн лаххан. Муния 
махъ на кIулшилия лавгун ивкIун 
ияв. ЧантI увкунав щинал ялув, 
на ттуйна нава учIаннин 2-3 ссят 
хьуну дия. Микку ттуйн каялув-
шиндарал чулуха хъуннасса аьй 
дуркIуна: «Ина, ца матроснал 
пикри бувну, мукунсса даву дур-
ну дур. Вин ци-бунугу хьуссания, 
щаллагу подлодкалийсса инсан-
тал буккан бувансса цама спе-
циалист акъассияхха, ина низам 
лиян дурну дур», - куну. Амма 
хIакьинугу на гукуннасса даву 
дувантIиссия, агарда гара тагьар-
данухун агьну ивкIссания.

- Му чIумал ина кулпат •	
бувну урав? Жалин инава 
язи бувгьуссияв ягу нитти-
буттал буцин увнав?

- Му кулпат бан увасса чIун 
дия. Нитти-буттал кулпат лякъин-
нин ацIайссарив адамина, ттулва 
я бавцIусса душнил хъирив увкIун 
Лаккуйн, бувцуссия ХуцIаев На-
диршагьлул душ ПатIимат. Му 
КIундив жул чIахху-чIаравппа 
ялапар хъанахъисса, ччянива тту-
ла итталун багьсса душ бия.

- Билаятрайн апатI ли•	
ккан бувсса гай шинну 
аьрали ва хьхьирил къул-
лугъирттай зузиминнал 
цукун дурхIуссия? Бан-
бит бакъа ливчIсса му
ттагу шайвав?

- Бан-бит бакъа ливчIсса тIисса 
калима тачIаврагу дикIан къааьр-
кинссар инсаннал, хаснува аьра-
ли инсаннал. ТIайлассар, харжру 
къабуллай цикссагу барзру шай-
ва, аьрали ва хьхьирил къуллугъ 
буллалимигу ци банссарив, кул-
пат, оьрчIру цукун бакI буккан 
банссарив къакIулну бикIайва. 
Му чIумал ПатIиматлул ва ттул 
дянив кIива душ хьуну бия (арс 
Руслан махъ увссар). Кулпатрал 
уссугу икIайссия жущал, кулпат-

гу бувну. Мукун, жу кулпатраву 
6 инсан икIайвав ца ттул паекрай 
бакI буклай. Амма мукунсса, ца 
жу бакъа бакъа бакъаяв, циксса-
гу кулпатру бия. 

-  Дагъусттаннаясса •	
чIявусса оьрчIру бурив 
билаятрал аьрали ду
ккаврил идарарттавун 
бухлахисса?

- Къачанни. Гьашинугума 34 
инсаннал кьаст лархIунни дуклан 
уххансса, тIайлассар, миннава 16 
акъа къаувххунни – мигу ца Кас
пийскалия къачаннихха.

- Вин вила тухумрая, •	
хьхьичIми никирттая 
цуксса гьарта-гьарзану 
кIулли?

-  На мудан хIайранну, 
махIатталну икIара ингушнай, 
миннан арулла никирайн диян-
нинсса нясав кIулну дикIай. Ттун, 
тIайламур бусан, ттула ттаттахъая 
ва бавахъая гихуннайми никру 
ххуйну къакIулли, цуксса ламус-
нугу.

- Винна муксса ххирасса •	
спортрахун цIанагу агь-
на урав?

- ЦIанакул спортраха зун
сса личIисса чIун къадикIай, бю
хъай хьхьичIва кунмасса гъи-
рагу къабикIан, шиннугу, туну, 
ряхцIалла шавай дур.

- Буттал шяравун, КIун•	
див, цуксса ччяни иян 
бюхъай? КIий цу уссар?

- Лаккуйн занансса гъира 
хъунмар, амма чIявуну занансса 
чIун къадикIай. Буттал къатри 
дуссар. Гъинттул чIумал нину 
дикIайссар кIий, мукунма щар-
нил нину-ппугу.

- Ялун нанисса ЦIусса •	
шингу хIисавравун лар-
сун, «Илчилул» буккулт
рахь, аьрайн буцинсса 
оьрчIру бусса нитти-
буттахъахь ци учинна?

- Нанисса шингу ларгмур-
нияр личIину бигьасса къаля
къай. Цукун-бунугу, чIунну ци 
дучIарчагу, инсантуран инсан-
шиву хъамакъаританнав. Жул-
ла паччахIлугъ, республика гьаз 
даврил цIаний жува къазур-
ча, му даву жухлура щилчIав 
къадантIиссар. Жагьилтал жул-
ва бучIантIимурди, миннахь аьр-
кинмур бусавугу, багьайсса ку
ццуй ми тарбия бавугу жуйвасса 
хъунмасса буржри. Шаппа жува 
жула оьрчIащал къадагъалийсса, 
насихIатрайсса ихтилатру къабул-
ларча, ми телевизорданул, интер-
нетрал, кIичIираваллил тарбия 
буллай бур.

Аьрайн нанисса оьрчIан, мин-
нал нитти-буттахъан, жулва гъан-
маччаминнан, шяраваллал инсан-
туран хьхьичIра-хьхьичI чIа тIий 
ура цIакьсса цIуллушиву, хъин-
мунийнсса умуд чан хьун къа-
битаву.  

- Зула кулпатраву цу-•	
кун хьунадакьару ЦIусса 
шин? Щинал лув ЦIусса 
шин хьунадакьин багьсса-
гу хьуссарив ишру?

- Щинал лув цал хьунадар-
кьуссар цIусса шин, къуллугърал 
буржру биттур буллай. Замполит-
нал ца тIюксса елкагу бивхьуна. 
Компотрахун, чяйлухун тортгу 
бувкуссия, ккаккан дурсса 50 гр. 
чяхирданулгу хIарчIссия.

ИчIура, чIявучил кунна, хьуна-
дакьару, бивхьуну елкагу. Ва ххул-
лухгу душругу, куявталгу, душнил 
оьрчIругу, арсгу лагма лавгун хьу-
надакьинсса ният дур. 

Ихтилат бувссар 
Руслан Башаевлул

Чивчуссар
 Бадрижамал Аьлиевал     

Кулпатращал  ва  арснащал

Спорт

Ояма каратэ школалул 
хьхьичIуннайшивуртту 
Ноябрьданул байбихьулий Минеральные воды шагьрулий 

хьунни Ухссавнил Ккавкказуллал федерал округрал циняр-
да кьяйдарду ишла дурну (всестилевое каратэ) бияйсса каратэ-
лул чемпионат. 

Декабрьданул 15-нний хьуну 
дур МахIачкъала шагьрулул ла-
грулийсса кекусинкай каратэлул 
чемпионат. Муний Ислам Маза-
евлул бувгьуну бур 2-мур кIану. 
ХьхьичIунсса кIанттурду бувгьу-
ну бур цайминналгу. 

Школалийн занай бур 40-50 
шин хьусса чиваркIгу. 

Нагу лавгра му школалийн Камил Давдиевлущал 

Ххувшаву ласайхту, Аьра-
сатнал спортрал мастернал цIагу 
дуллуну, Бахтияр уккан унни 
спортрал ххуллий чIярусса ххув-
шавуртту ларсъсса профессио-
налтуращал. Вайннаву Бахтияр-
дул кIилчинсса кIану бувгьунни.

Спортрахун агьну личIину 
хъунмасса хIал къавхьунугу, 
Бахтиярдул уттинин цимилагу 
чIалачIи бунни цала гьунар.

Ва Дагъусттаннал армрест
линграл чемпионни. ХьхьичIунсса 
кIанттурду бувгьуссар Аьрасат-
нал чемпионатирттайгу.

ДакIнийн бутан, Бахтияр цу-
вагу 1999 шиналсса дяъвилул 
иширттаву Гьамиящиял пострай 

Вай гьантрай Москавлив 
хьунни тайский закканттай 

буккаврил бяст-ччал. 
Микку цалчинсса кIану був-

гьунни Москавлив ялапар хъа-
нахъисса Хъювхъиял шяравасса 
Мурад ва Русалина Къаллаев-
хъал арснал Давидлул. Давидлун 
дахьра 8 шинни. Ванал уттинин-
гу личIи-личIисса бяст-ччаллаву 
хьхьичIунсса кIанттурду бувгьу-
ну бур. Ва кьянкьа-кьурчIисса 

Кьянкьа-кьурчIисса 
чIава спортсмен

Аьрасатнал чемпионнал 
цIа ларсунни
Декабрь зурул 20-22-нний Къалмукьнал шагьрулий Элиста-

лий хьунни Щалагу Аьрасатнал армрестлинграл чемпионат. 
Шикку, гьуртту хьуну, цалчинсса кIану бувгьунни Ккурккуллал 
шяравасса ХIамзатов Бахтиярдул.

къучагънал кунна жан дуллусса 
ва аьпалул хьуну махъ Къучагъ-
шиврул орден лайкь дурсса Ру-
стам ХIамзатовлул арсри. Бутта 
аьпалул хьусса чIумал Бахтияр-
дун дахьра 4 шин диркIссар. Бу
тта куна кьянкьа-кьурчIисса жа-
гьил хьуну ур ваная. ЧIявусса 
оьрчIру бусса кулпатраву хъу-
нама арс хIисаврай Бахтиярдуя 
ка-кумаг бур ниттин, ванал хъун-
насса аякьа дур мюрщими уссур
ссуннах.

ДакIнихтуну барча уллай 
буру Бахтияр ххувшаври-
щал. Ваниярвагу бюхттулми 
шачIанттайн лавхъун ккаккан-
нав.

чIава спортсменная жунма утти
ния тихунмайгу балланссар 
тIисса умуд бур. 

ДакIнихтуну барча дул-
лай буру жула лакку оьрчIал 
ххувшаву. ЧIа тIий буру Да-
видлун цIуллушиву, чIярусса 
ххувшавуртту ва хьхьичIун
найшивуртту. 

ХIадур бувссар 
А. Аьбдуллаевал 

Хизри РахIимов

ХI. Аьдилов

Дагъусттаннал цачIундур 
командалувух гьуртту хьуссар 
Ояма-каратэ школалул спор-
тсментал. Му школалул тре-
нернугу, каялувчинугу зий ур 
Хизри РахIимов. Мунал дур 
«лухIимур мухIлу», 2-мур дан. 
Му хъанахъиссар Ояма кара-
тэлул дунияллул сакиншинда-
рал Дагъусттаннайсса вакил. 
Контакт-каратэлул Дагъусттан-
нал цачIундур командалул кая-
лувчитал бур Хизри РахIимов ва 

Арсен ХIаммадов (кIиягу лак
ри). Хизрил тIимунийну, чем-
пионатрай гьуртту хьуну ур 6 
спортсмен. Миннавату цал-
чинмур кIану бувгьуну бур Ма-
заев Исламлул (55 кило), вагу 
лаккуоьрчIри. Ва ивну ур 4 мут-
таэнащал, цинявннаяр ххув хьу-
ну ур. КIилчинми кIанттурду 
бувгьуну бур Аьбдулкьасумов 
ХIабиблул ва Аьбдулкьасу-
мов ХIабиблул. Шамилчин-
ми кIанттурду бувгьуну бур 
Халимбеков Халимбеклул ва 
ЯрахIмадов Алауттиннул. 

ца ахттакьун кьини, Хизрил оьв-
куну. Тренертурал къатлуву бия 
бакIру кIяла хьусса 4-5 адими-
на. Яла залданувун увкIунни ца 
агьилсса адиминагу, мунан дия 
70-ллихъайсса шинну! Мунал 
арсругу бия каратэ лахьлай. 

Интту, гъинттул спортсмен-
тал лагайсса бур вардиш хъанан 
хьхьирийн. Мива зурдардий ла-
герду сакин байссар, спортсмен-
тал бигьагулаглай, вардишгу хъа-
нан Буйнакскаллал райондалий. 
Тиккугу гьармур цалла оьрчIал 
дайссар, цахва цивппа бурувгун, 
лази-лакьи хьуну, яшайссар зур-
дардий. Ми мукун вардиш бул-
лалиссар низамрай яхьун ла
хьхьиншиврул. 

Хизри РахIимовлул бусав-
рийну, микку спортсментурал 
тарбиялух дуллай бур хъунна
сса къулагъас: къалиян къатIун, 
цаймигу ххуй дакъасса тIуллахун 
къабагьан, цалва цивппа бурув
ччуну яхъанан. 

Ояма каратэ школалий кара-
тэ лахьлай бивкIун бур цаппа-
ра цIа дурксса инсанталгу. Ма-
салдаран, 2000-ку шиннардий 
миккун занай ивкIун ур ДР-лул 
Халкьуннал Мажлисрал Пред-
седательнал хъиривчу Камил 
Давдиев. 

Имара Саидова

Насруттин оьрчIнийва хи-
яллай икIайсса ивкIун ур агьа-
линал къатравун газ буцин. 
Дяъви къуртал хьусса, ккаши-
калсса  шиннардий оьрчIшиву 
ларгсса Насруттиннун  ччяни-
ва захIматрал кьадру кIул хьу-
ну бур. Ванал ппугу дяъвилийн 
лавгун, нинугу ччяни оьрмулу-
ва ларгун  дур. Насруттин ва ва-
нал чIивима уссу оьрмулул ду-
гьара хьусса буттал ниттихун 
багьну бивкIун бур. Ца ппурт-
туву, Насруттин, Избербашлив 
интернатрай дуклакисса чIумал, 
цавайннал оьвкуну, хъамалу 

Оьрмулул мяъна-
мурадну хьусса хиял
Дагъусттаннал агьалинал къатравун газ буцин сиптачи хьусса, 

оьрму газовый промышленностьран хас бувсса, АьФ-лул  ва 
ДР-лул Газрал ва навтлил промышленностьрал лайкь хьусса зуза-
ла, инженер-нефтяник, Илмуттиннул арс Насруттин Насруттинов-
лул чивчуну бур республикалул тарихраву хъунмасса бутIа. 

седательну. 
Кьадарданул кьисмат бу-

хьунссия, му къуллугърай зузи
сса чIумал ва кIул хьуну ур личIи-
личIисса шиннардий ДАССР-
данул ЖКХ-лул министрну зий 
ивкIсса, Избербашуллал гор-
компартиялул цалчинма секре-
тарь, инженер-нефтяник  Мика-
ил Юсуповлущал. Насруттиннул 
пикрилуцIун авкьуну, Юсупов-
лул кIул увну ур ва СССР-данул 
Минпромгазрай зузисса махъ 
нанисса пишакартуращал. Даву 
дан ччувччуну нанисса Насру
ттиннул хьхьичI ххуллурду цив
ппа тIитIайсса бивкIун бур. 

 Тай шиннардий Дагъусттан-
най къабивкIун бур газрал от-
раслилул цавагу къуллугъ. 1972 
шинал  Грознайлийсса  цала 
гьалмахтурахь дан бувну бур 
Къарабудагъккантуллал район-
далийн газ буцинсса проектрал 
смета.  1974 шинал кIива газо-
распределительный станциягу 
бувну, бувцуну бур газ Къара-
будагъккантлив ва Кьакьащура-
гьун. Ва хьуссар Дагъусттаннал 
агьалинал тарихраву дакIний 
личIансса ца агьамсса ишну. 
Ужагъирттайн тIабиаьтрал газ 
буцаврийну инсантуран ичIура 
хъуннасса бигьа-рахIатшиву 
хьуссар. ХIакьину тIурча, Да
гъусттаннал цинявппагу шагь-
рурду ва зувинния  лирчусса рай-
онну  щаллу дурну дур газрал. 

Хъунмасса захIмат бивхьу-
ну ванал сакин дурну диркIсса 
«Газпром транс Газ» ООО 
цIанакулгу хьхьичIунну зий 
дур. Пенсиялийн увккун махъ-
гу Насруттин  дакI цIий ур цала 
щала оьрму хас бувсса идаралий. 
ЦIанагу ва ур  «Газпромтран-
сгаз»  ООО-лул   хъунама дирек-
торнал маслихIатчину. 

Декабрь зурул 20-нний Нас
руттин Илмуттиновичлул кIицI 
ларгунни увсса кьини. Аьдатра-
вун багьну,  Насруттин увсса 
кьини  барча дан бучIай ванал 
коллегахъул, жуналистътал ва 
цайми-цаймигу хIурмат бусса 
хъамал. ЦачIанма бувкIсса хъа-
маллурахь Насруттиннул, цуппа 
ца лахIза хъамакъабивтун, бус-
лай ур тай шиннардий республи-
калул районнайн ва щархъавун 
цува газ буцлай ивкIсса куц. 

Зулайхат Тахакьаева

Театрданул каялувчи Бад
рижат МахIаммадхIажиевал 
кIицI лавгунни  Написат хъа-
най бушиву театрданул ца яла 
хьхьичIунсса артистурал кул-
патрал кIини. Аьрасатнал 
лайкь хьусса артист Садикь 
МахIаммадовлул кулпат, Да
гъусттаннал халкьуннал артист 
Аслан МахIаммадовлул нину. 
Арс Расул, Дагъусттаннал лайкь 
хьусса артист,  театрданува гьар-
чагу, тамашачитуран дакIний 
ливчIссар  чIярусса ххаллилсса 
роллайну.  

ДакIний ливчIхьунссар тама-
шачитуран душ Бахугу. Душнил 
арс Руслан Написатлул, цила 
хъунагу увну, оьрмулул ххуллийн 
уккан увунни. Гьунар ирсирай 
бияврицIун театрдания якъаув-
цун хъуна хьусса оьрчIалгу, гьай-
гьай, цамур пиша язи къабу-
гьанссия. ЧIаванува роллу дугь-
лай, ДГУ-лул культуралул фа-
культетрал актертал хIадур бай
сса отделение хьхьичIунну къур-
тал бувну, дуклан тIайла увккун-
ни ГИТИС-равун. Тагу къуртал 
бувну, зий ур Москавлив. Амма 
Руслан Лакрал театрдания арх 
къаувцссар. Ванал хиял буссар 
жула театрданул сахIналий спек-
такль бишинсса.  

Багьавай хIалалли Напи-
сатлун орден «Артистурал кул-
пат». Ва орден хасну Написат-
лун цIа куну тIалав дуршив-
рий чIурчIавгу дурну, пахру-
лий ларчIунни му Бадрижат 
МахIаммадхIажиевал ванил хъа-
замрай. 

- Написат цила хушрайри 
даврияту нанисса, амма хъун-
масса умуд бур ванил театр 
щала кьакъабитанссар тIисса. 
Написатлун  ххаллилну кIулли 
лакрал дакIнихсса творчество, 
му опыт жун мудангу хъинну 
бучIи лякъайссар, тарихрал те-
малийн багьайсса спектакль 
хIадур буллалисса чIумал. Ва-
нияр тихунмайгу аьркин багьа-
ванссар, - увкунни Бадрижат 
МахIаммадхIажиевал.

Написатлухь юбилейгу барча 
тIий, цинявппа артистал барчал-
лагьрай кIицI лаглай бия ва цала 
ниттил, хъунмур ссил кIану був-
гьусса инсан бушиву.  

Бувну бур Написат 1939 ши-
нал Къичурлухиял шяраву. Шан-
на шинаву ппу ивкIуну ур. КIия 
уссу, Хъунмасса Буттал КIанттул 
цIанийсса дяъвилий талан лав-
гун, зана къавхьуну бур. 

Шяравалу Мичиххична-
вун дизан дурну махъ, нину-
гу диркIуну, урчIра шинавусса 
Написат ливчIун бур  ятинну. 
Щар хьусса ссил цичIанмай Ла
ккуйн бувцуну бур. Та заманнай 
ятинсса оьрчIах паччахIлугърал 
хъуннасса къулагъас диркIун 
дур, цила оьрчIру бусса ссингу 
захIмат къахьуншиврул, Гъумук 
интернатрайн биян бан нанисса 
Написат танисса «Ххяххабаргъ» 
кказитрал редактор Абумуслим 
Гунашевлул редакциялийн уче-

«Артистурал кулпатрал 
кIини»
Ттигъанну оьрмулул 80 шинал юбилей кIицI ларгунни чIя

русса шинну Лакрал театрдануву реквизиторну зий дурсса 
МахIаммадова Написат МахIаммадлул душнил. Ва иширацIун 
бавхIуну театрдануву хьунни Написат бусравну пенсиялийн тIайла 
буклакисса шадлугъ. 

Юбилейран хасну

ницану кьамул бувну бур. Тани 
Написатлун диркIун дур 12 шин.

- Бусса оьрмулий барчаллагь-
рай  дуаьлувух ишара, аьпабиву, 
нава, чIиви душ, даврийн кьамул 
баврихлу. Зува хIисав бара, цуксса 
духIи-дуцин дусса бухьунссияв на. 
Цалчинсса харжиран ттун буллу
нни 25 къурушрал ацIва чагъар. 
Ттущалва зузисса цамур хъами-
тайпалул каниву ттуршва чагъар 
ккавккукун, яруннин чани лавсун, 
на ттулами чагъарду жанахIравух  
экьибивчуну гьан бувссияв. «Вай 
щил арцу дур?» - тIий цIухлахисса 
Гунашевлухьгу: «Ттул дур. Ттун 
чансса, танин чIярусса дуллу-
ну дур!» - учав. Гай арцугу цала 
рартIун: «Бачу, мусий, вайннуяр 
чIярусса дулуннахха на вин», - 
куну, ка дургьуну бувцуну,  кIива 
пачка ца-ца къуруширттайсса 
арцул буллуну, ххарил лехлай 
бивкIссара, - тIий, хъяй дакIнийн 
бутлай бур Написат. 

Асар хьунсса бур  Написат 
Садикьлуйн бакIрайн багьаврил 
хаваргу. 

- Садикь, аьпабиву, ия аьра-
луннаву къуллугъгу бувну, дахьа 
зана хьусса жагьил. На бияв ца-
манан буцин куну, кIисса лавхсса 
душ. Буцай оьрчIгу армиялий ия. 
На ялапар хъанахъисса лаякъат-
лул чIаххуврай ганал гьалмахчу 
ялапар хъанай ивкIун ия. Ца кьи-
ни хьунаавкьуну чурттурдай: 

- Написат, ттун ца душ лякъи-
яр кулпат бан, - увкунни. 

Ттун га цуявгу къакIула. 
-Гьарай, вингу цу шайссар? 

- учав. 
-Цу шайрив ххал баннуча, - 

куну, лавгунни.
Яла гьантри хьунни га, ттул 

ххуллу кьукьлай занай. 
Ца кьини  лаякъатлул залун-

нал увкунни: «Та оьрчI вил хъи-
рив заназисса гьарцаннан кIулли, 
махъ буккай виявача, рязи хьу му-
нан щар хьун», - куну.

-Буккарча, буккуча, на буцин 
кусса душра, - тIий бура. 

Нюжмар чIарах къадурккун, 
ца хьхьуну хьхьудяризал, ЗАГС-
рай зузисса адаминагу изан увну, 
магьаргу бивхьуну, бувцуссара. 

Тани театр Гъумук бия. Са-
дикьгу найуна театрданувун кьа-
мул увна. Яла театр Буйнакска-
лийн бизан бувну, нагу редак-
циялияту лавгун, театрданувун 
реквизиторну кьамул бувнав. Ба
къасса актрисахлу роллу дугьай
ссия. Танисса театрданул дирек-
тор СалихI икIайва Садикьлухь 
на гьунар бусса бур, ттул ххуллу 
макьукьара тIий. Амма Садикь-
лул на актриса хьун къабивтунав. 
Я ганал, я ттул нину-ппу бакъая 
– оьрчIах буруган, чIарах бацIан. 
Жувагу гастроллай буну, оьрчIру 
кIичIирттавух къабищун нигьа 
увсун икIайхьунссия. 

Амма дахьва сахIналийн був
ккун, роль дугьан бириярча, му-
нияр хъунмасса талихI цамур 
къабикIайва. Валерий Эфендиев-
лулгу, аьпабивул, дугьан хьунсса-
рив ва роль, къахьунссарив къа-
куну, бачу учайссия, - тIий бур 
Написат.  

 - Ниттия цIанихсса актри-
са букканссия, амма ванил цила 
оьрму буттангу, жунгу хас був
ссар, - тIий ур арс Аслан. - Аьпа-
биву бутталгу, цан ичIува цIакьсса 
къинтта аьркинну бур, оьрчIал 
ялув нину аьркинну дур учай-
ва. Бюхъайва нагу хIакьину зун 
кIулсса Аслан къаикIан, ца иши-
раву ниттил хIарачат къабувсса-
ния. Ттуплислив дуклан лавгсса 
чIумал, ттул бия кулпатгу, урчIва 
зурувусса душгу. «Ххюра ши-
най ина тих, кулпат ших – мукун  
ичIалу щаллу шайссарив? -  тIий, 
хъирив увкIун, буттал на увцунав, 
билаятрал ччимур вузравун за-
очнайну дуклан уххан анна тIий. 
Заочнайну дуклан ччай бакъая, 
амма буттал махъ инкар бансса 
чарагу бакъассия. Ца базилух, 
буттагу чувъяв аьрххилий уну, 
ниттил тIайла увкссара, буттаягу 
кьюлтIну, душнихгу на дуруган-
на, кулпатгу на ябанна тIий. Му 
багьа бищун къашайсса тIул ду-
руна ниттил. 

Асланнул увкумунихун ххи 
буллай:

 -Бунагь хьунссияхха ттуха, 
гъирарайсса оьрчI дуклан гьан 
къаивтссания, - тIий бур Напи-
сат. 

Жугу, барча тIий вихь оьр
мулул юбилей, барчаллагьрай 
буссару вийн, Написат, ина 
ххаллилсса артистурал кулпат
рал ттарцI шаврихлу. Оьрму-
лул буччиннин битаннав ина. 
ОьрчIая, оьрчIал оьрчIая тир
хханну ккакканнав вин! 

Написат 
МахIаммадова

ХIалалли Написат-
лун орден «Артисту-
рал кулпат». Ва орден 
хасну Написатлун цIа 
куну тIалав дуршив-
рий чIурчIавгу дурну, 
пахрулий ларчIунни 
му Бадрижат 
МахIаммадхIажиевал 
ванил хъазамрай. 

Написатлухь юбилейгу 
барча тIий, цинявппа 
артистал барчаллагь-
рай кIицI лаглай бия 
ва цала ниттил, хъун-
мур ссил кIану був-
гьусса инсан бушиву.  

 Насруттин Насруттинов

лавгун ивкIун ур. Микку мунан 
ккавккун  бур аьрщарава на-
нисса тIабиаьтрал газ ччувччу-
ну най, гьава гъили хъанахъисса 
куц.  МахIаттал хьуну ивкIун ур, 
ччувччуну нанисса газрал гъили-
шиву асар хьувкун. 

1944-ку  шинал дяъвилия 
мушакъатну зана хьусса буттал  
гьан увну ур Насруттин  нефтя-
никтурал шагьрулун ккалли
сса Избербашливсса интернат
рай дуклан. Микку дуклакисса 
ппурттуву хIасул хьуну бур ва-
наву  оьрмулул мяъна-мурадну 
хьусса хиялгу.

Цува хияллай ивкIсса газ-
рал промышленностьрал элму 
куртIну лахьхьаву мурадрай, 
1952 шинал  Насруттин дуклан 
увххун ур Грозналлал Навтлил 
институтравун.  1957 шинал ин-
ститутгу къуртал бувну, зий ай-
ивхьуну ур Манасрайсса шя-
раваллил техникалий. Амма ва 
цукунчIав паракьатну итлай 
ивкIун акъар газрацIун сукку 
хьусса хияллал. Му жаваблув
сса даврил дайдихьу дувансса 
ихтияр дулун  щилчIав бакIрайн 
ласлай къабивкIун бур. Ванал 
пикрилуцIун авкьуну, хьхьичIва-
хьхьичIсса кумагчину хьуну 
ур ванал цала ппу, Социалист 
ЗахIматрал Виричу, ХХII-мур 
партсъездрал цIанийсса кол-
хозрал председатель Илмуттин 
Насруттинов.  

1967  шинал Насруттин 
увчIуну ур Ленинский район-
далул (цIанасса Къарабудагъ-
ккантуллал) исполкомрал пред-

Залму АьбдурахIманова  

Уттигъанну Лаккуя ттула 
ниттил ссурахъищал, жула  

Мукьархъиял  махIлалийсса 
Урувусса  уссурссунначIангу 
бувххун, нанийни: «Шиччагу  
УзбакIнал ЖКХ-лул сайки ми-
нистрну зий  ивкIсса инсан ув-
кссар», - куна ттухь ниттил ссу-
рахъил. 

МахIачкъалалив бувкIун 
махъ ччясса мутталий  ттул-
ва   «бурж» биттур бан  хIарачат 
бувссия. Икьрал дурсса куццуй, 
жу лавгссияв гайнначIан хъа-
малу. Макьала чичин ттувун-
ма  гъира бувтсса Уриннал шя-
раватусса, хъунмур оьрму, жа-
ваблувсса къуллугъирттай зий,  
цал Екатеринбурграй (Сверд-
ловскалий), яла Ташккантлив 
лавгсса   МахIаммадов Кьурван-
МахIаммад цала  кулпат Ли-
дия Афанасьевнащал  Ватанда-
лийн занагу хьуну,  цIана яла-
пар хъанай бур, Сулакьрая най, 
МахIачкъалалив буххавайсса 
кIанай, вайннан кIиннанмагу  
ххирасса Каспий хьхьиричIан 
гъанну. 

Жу  хьунагубавкьунав, къат-
лул залуннал бакъассагу, жу кун-
ма, га кьини хъунама уссичIан 
хъамалу бувкIсса, уссу Аьбиди-
нал ва ссу Муслиматлул. Вайннал 
буттал Халидлул Урувун кулпат 
ЗугьрачIан ва гъан-маччаначIан 
чивчусса чагъарду бивщуну бу
ссия жул кказитрай 2015 шинал, 
Ххувшаву ларсун 70 шин хъа-
нахъисса иширан хасну. Дяъ-
вилул майданнив личIан нясив 
хьурчагу, буттахсса кIялабарз  
арсваврал бивщуну буссар щар-
нил хIатталлив. 

Увну ур Кьурван-МахIаммад 
1936 шинал Уруву. Шяраву 

8 шинал школагу къуртал бувну, 
цала кулпатрал кьадардануцIун 
бавхIусса Свердловскалийн лав-
гун, ливчIми кIива класс тик-
ку къуртал бувну бур.  Дук
лангу увххун ур Свердловскал-
лал политех институтравун 
строитель-инженертал хIадур 
байсса факультетрайн. Дуккав-
рищал  архIал спортрахунгу агь-
ну, шагьрулул личIи-личIисса 
бяст-ччаллай гьуртту шайсса ва 
хьхьичIунсса кIанттурдан лайкь 
шайсса, зирангсса ва тивтал
сса жагьил ивкIун ур. Студент-
ну уна ваная хьуну ур спортрал 
мастер.  Лахъми курсирдайн ив
сса чIумал, ххуйну дуклакисса 

Гъурбатрайгу, ватандалийгу бусравну
Бусравминная

ЧIирисса зунттал шярава увккун, лахъсса къуллугърай итан 
лайкь хьунну оьрму бувтссар  тIий щия-бунугу бусласийни, 

циваннив къакIулли, ттун ттула ца язисса буржну чIалан бикIай 
мукунсса инсаннащал хьунагубавкьуну, жула кказитрайгу чIивину-
хъунну чичин. 

УзбакIнал ЖКХ-лул сайки министрну зий  ивкIсса Уриннал шярава-
тусса, хъунмур оьрму, жаваблувсса къуллугъирттай зий,  цал Екате-
ринбурграй (Свердловскалий), яла Ташккантлив лавгсса  МахIаммадов 
Кьурван-МахIаммад буттал миналий яхъанай ур цIана.

Кьурван-МахIаммад 
МахIаммадов

ва кIул хьуну, ванал цанма щар-
ну бувцуну бур архитекторну зий 
бивкIсса Лидия. 

Дянивмур Азиянаву лахъсса 
къуллугъчитурал кьюкьри 

«лулттурасри ласултрая»  марцI 
дуллалисса 80-ку шиннардий 
УзбакIнаву хъинну биял къа
хъанай бивкIун бур  ЖКХ-лул 
аралуву зунсса, за кIулсса пи-
шакартал. Щала Союзрай ххал 
увну 8 инсан, миннавух Кьурван-
МахIаммадгу, тIайла увккун 
ур УзбакIнавун. Ванал даврил 
сантирая гьарзат хъирив лавну 
кIул бувну, Кьурван-МахIаммад 
Ташккантуллал ЖКХ-лул ка-
ялувчинал хъиривчуну ивтун 
ур. Ва къуллугърай Кьурван- 
МахIаммад зий ивкIун ур 1987 
шиная 2012 шинайн ияннин. 
КIивагу шагьрулий зий бивхьу
сса захIматрахлу ванан дуллусса 
наградарттал, барчаллагьрал 
чагъардал, ХIурматрал грамо-
тарттал  тасттикь буллай бур 
Кьурван-МахIаммад «кабинет
рал» къуллугъчи къаивкIшиву.  
Кьурван-МахIаммадгу Таш
ккантлив кьаивтун, ванал кул
пат Лидия Афанасьевна МахIач
къалалив бувкIун, цалла дул-
лалисса къатрал дузалшинна-
гу дурну дур. Дагъусттаннайн, 
уссурссу бунийн арс зана хьуну 

ччай бивкIун бур дугьара хьусса 
ванал ниттин Зугьрангу.  Таш
ккантлия Ватандалийн нанисса 
чIумал, Кьурван-МахIаммад ва 
Лидия тIайла буккан бувккун 
бивкIун бур щала министерства-
лул коллектив, чIахху-чIарахми 
ва вай кIулми. 

«Архсса шагьрулий  къул-
лугърай зузийни жула 

ватанлувталгу гьурттусса ишру 
шайвав?»  тIисса ттул суалдану-
хун Кьурван-МахIаммадлул був-
суна ца укунсса ишгу. Цув ура 
тIар цала кабинетраву чагъар-
даха зий. Нузай «МахIаммадов» 
тIий чивчуну ххал хьуну, ялун 
увххуна тIар, «Ассалам аьлай
кум!» тIисса, лахъ-лахъсса 
жагьил. Ургарча, га лявкъу-
ну ур жула Дагъусттанная ти-
хун зун тIайла увксса, цува-
гу ЧIурттащатусса, жагьил
сса хIакин, даврия хъинну ар
хну яхъанансса къатта буллай, 
гъансса кIанай цан къатта ба-
гьан бан къабучIиссарив учин 
Жилуправлениялийн увхсса. 
Мадара хIаллай яхши-хашгу 
бувну, Ватандалиясса хавар-
дахгу вичIи дирхьуну, Кьурван-
МахIаммадлул ганал  мурад 
щаллу бансса чаран лявкъуну 
бивкIун бур.  

Чув, ци къуллугърай  зур-
чагу, Кьурван-МахIаммад 

мудангу цала принципру дуру
ччайсса, яхI-къирият хьхьичIунну 
къуццу  буллай ивкIун ур.

МахIачкъалалив ивзун махъ, 
цаппара хIаллава ванайн оьвку-
ну бивкIун бур  ДР-лул Строи-
тельствалул ва ЖКХ-лул мини-
стерствалий зун. Гиккусса дав-
рил низамрай дакI къадаркьу
ссияв, ягу гиччаллил хIалкьазия 
ваналми тIалавшиннардая арх
сса бивкIссияв, хъунма хIал къа-
лавгун, кьадиртун дур га даву. 

ЦIана тIурча, цIуллу-сагъ
шиврул ивтни, хьхьирийнгу за-
най, махъунайгу укIлай, щар-
нил жяматрал, кIулминнал дя-
нив кьимат-иззат ххину ялапар 
хъанай ур.

ЦIуллушиву дулуннав, Кьур
ван-МахIаммад ва Лидияй, зу
хьхьун! Екатеринбурграй яхъа
нахъисса зула арсная, мунал 
оьрчIая  тирхханну ккаккан-
нав! 

      
         

Кьурван-МахIаммадлуйн оьв-
куну бур шагьрулул БТИ-лий 
отделданул хъунаману зун. 1976 
шинал  ва Свердловскаллал го-
рисполкомрал  управления-
лий хъунама инженерну ивтун 
ур.  Кьурван-МахIаммадлуйн, 
хьхьичIунсса пишакар хIисаврай, 
оьвчайсса бивкIун бур Сверд-
ловскаллал областьрал 1-ма сек

ретарь Борис Ельцингу гьур
ттусса хъунисса батIавурттайн. 
Б.Ельциннул каялувшиврулусса 
Свердловскаллал область тани 
ца яла хьхьичIунсса областьран 
ккаллину диркIун дур. Микку 
зий уна Кьурван-МахIаммадлул, 
Халкьуннал хозяйствалул инсти-
тутравун увххун, экономистнал 
пишагу лавхьхьуну бур. Тикку-

Ва кьини Центрданийн бувкIун 
бия Энергетикалул колледжрал 

 БатIаврий гьуртту хьунни Вири-
чунал ппу, клубрал бусравсса член 
НурбахIанд НурбахIандов, ДР-лул 
Миллатрал политикалул, динда-
лул иширттал ва кьатIаллищалсса 
дахIавурттал министерствалул от-
делданул начальник Давуд Тума-
лаев, Каспийск шагьрулул адми-
нистрациялул бакIчинал хъирив-
чу Руслан МахIмудов, Каспий-
скаллал аьрали комиссар Генна-
дий Кьурбанов, Авгъанисттаннал 
Ветерантурал шагьрулул советрал 
председатель МахIаммадаьрип 
Якьубов ва м.ц.

 Клубрал председатель Таиса 

Оьрму бакъа чулийнмай 
кIура къабаеншиврул
Каспийскалий Аьрасатнал Халкьуннал аслийсса культуралул 

центрданий хьунни «РахIму бакъасса хIакьикьат» («Жесто-
кая правда») тIисса цIанилусса батIаву, цувгу хас дурсса чIава жа-
гьилтурал дянив наркоманиялул профилактика даврин

студентътал ва шагьрулул 1-мур 
школалул дуклаки оьрчIру. Жа-

гьилтуращал хьунабакьин бувкIун 
бия «Трезвая Россия» цIанилусса 
Федерал проектрал Дагъусттан Ре-
спубликалийсса координатор Ша-
мил Аьлиев ва ДР-лул Муфтиятрал 
просвещениялул отделданул Ка-
спийскалийсса каялувчи Динислам 
КазимахIаммадов.

БавтIминнал хьхьичI махъ лахъ-
лай, Центрданул директор Баши-
кар Гадаевал кIицI лавгуна хъун-
насса агьамшиву душиву цIуллу-
цIакьсса кьаралданийсса оьрму 
бачин баврил ва пикри къабувну 
лавсъсса шаттирайну цалла цIуллу-
сагъшивугу, оьрмугу бакъа чулийн-
май кIура баен буван хъуннасса 
нигьачIаву душиву.

Наркомания тIисса балаллул 
биян буллалисса хъуни-хъунисса 
зараллая, мунил нигьачIаврия бу-
рувччуну бикIавриясса биялсса их-
тилатру хьуна ва кьини.

Ахирданий ккаккан дурна 
«Наркотикру бакъасса оьрму», 
«РахIму бакъасса хIакьикьат» 
тIисса ва вара журалийсса цайми-
гу роликру.

Уттигъанну Каспийскалий хьхьичIунсса къуллугъирттай зу-
зисса биялсса лакрал гьурттушиндарайну хьунни махъа на-

нисса ник тарбия давриву агьамсса даву дуллалисса «Отечество» 
тIисса цIанилусса клубрал батIаву. Му клубран дирзун дур Аьра-
сатнал Виричу МахIаммад НурбахIандовлул цIа. 

Хъиривминнансса 
эбратран

МахIаммадовал батIаву дайдихь-
лахьисса цила ихтилатраву кIицI 
лавгунни виричушиву ва нигь да
къашиву дагъусттаннал халкьун-
нал хасиятравусса хьхьичIунсса 
лишаннуну мудангу диркIшиву. 
ДакIний личIансса, мяъна-
мурадрал бувцIусса ихтилатру 
бунни хъамаллуралгу.

 ДакIнийн бутан, ва клуб са-
кин бувссар 2016 шинал шагьрулул 
Хъун библиотекалучIа, «Аьрасат-
нал ниттихъул» тIисса суккушин-
дарал кIанттул отделениялул сип-
талийну. ХIадур бувссар

 Бадрижамал Аьлиевал

Кияха цалчин кулпат Лидия, Кьурван-МахIаммад, 
уссу Аьбиди, Муслимат ва авцIуну КIамахъалиятусса Мухтар

Итни, 30 декабрь
5.00 Доброе утро.
9.00 Новости.
9.25 Доброе утро.
9.55 Модный приговор.
10.55 Жить здорово! (16+).
12.00 Новости.
12.15 Сегодня вечером. (16+).
15.00 Новости.
15.15 Три аккорда. (16+).
18.00 Вечерние новости.
18.10 Х/ф «Москва слезам не верит». 

(12+).
21.00 Время.
21.20 Клуб Веселых и Находчивых. 

Высшая лига. Финал. (16+).
0.15 Комедия «Пурга». (12+).
2.10 Большая разница. (16+).
3.50 Модный приговор.

тталат, 31 декабрь
5.00 Доброе утро.
9.00 Новости.
9.15 Х/ф «Золушка».
10.45 Х/ф «Карнавальная ночь».
12.15 Главный новогодний концерт. 

(12+).
14.00 Х/ф «Москва слезам не верит». 

(12+).
15.00 Новости.

15.15 Х/ф «Москва слезам не верит». 
(12+).

17.10 Х/ф «Служебный роман».
19.40 Х/ф «Кавказская пленница, 

или Новые приключения 
Шурика».

21.00 Х/ф «Иван Васильевич меняет 
профессию».

22.30 Новогодняя ночь на Первом. 
(16+).

23.55 Новогоднее обращение Пре-
зидента РФ В.В. Путина.

0.00 Новогодняя ночь на Первом. 
(16+).

арвахI, 1 январь
5.30 Новогодняя ночь на Первом. 

(16+).
7.35 Новогодний календарь.
8.40 Х/ф «Золушка».
10.00 Новости.
10.15 Х/ф «Карнавальная ночь».
11.30 Х/ф «Морозко».
12.50 Х/ф «Служебный роман».
15.00 Новости.
15.15 Х/ф «Служебный роман».
15.40 Х/ф «Кавказская пленница, 

или Новые приключения 
Шурика».

17.00 Х/ф «Иван Васильевич меняет 
профессию».

18.35 Лучше всех!
20.00 А. Пугачева. Тот самый кон-

церт. (12+).
21.35 Голос. Финал. Прямой эфир. 

(16+).
23.40 Х/ф «Богемская рапсодия». 

(18+).
1.45 Комедия «Ночь в музее». 

(12+).
3.25 Комедия «Зуд седьмого года».

хамис, 2 январь
5.30 Х/ф «Морозко».
6.00 Новости.
6.10 Х/ф «Морозко».
7.00 Анимац. фильм «Ледниковый 

период: Глобальное поте-
пление».

8.30 Анимац. фильм «Ледниковый 
период: Континентальный 
дрейф».

10.00 Новости.
10.10 Комедия «Один дома».
12.00 Комедия «Один дома 2».
14.20 Точь-в-точь. (16+).
18.00 Телеигра «Угадай мелодию». 

(12+).
18.30 Юбилейный вечер И. Крутого 

с участием мировых звезд фи-
гурного катания. (12+).

21.00 Время.
21.20 Сегодня вечером. (16+).
23.30 Голубой Ургант. (16+).
0.25 Старые песни о главном. 

(16+).
2.00 Х/ф «Джентльмены предпочи-

тают блондинок». (16+).
3.30 Модный приговор.
4.15 Телеигра «Угадай мелодию». 

(12+).

нюжмар, 3 январь
5.00 Х/ф «Финист - Ясный Со-

кол».
6.00 Новости.
6.10 Х/ф «Финист - Ясный Со-

кол».
6.30 Х/ф «Старик Хоттабыч».
8.00 Доброе утро.
10.00 Новости.
10.10 Жизнь других. (12+).
11.10 Видели видео?
12.00 Новости.
12.10 Видели видео?
13.20 Практика. (12+).
15.15 Повтори! (16+).
17.15 Лыжные гонки. Кубок мира 

2019-2020. Тур де ски. Муж-
чины. 15 км. Прямой эфир 
из Италии.

18.00 Телеигра «Угадай мелодию». 
(12+).

18.30 Кто хочет стать миллионером? 
(12+).

19.50 Телеигра «Поле чудес». 
(16+).

21.00 Время.
21.20 Т/с «Зеленый фургон». 

(16+).
23.20 Вечерний Ургант. (16+).
0.15 Старые песни о главном. 

(16+).
2.00 Комедия «Давай сделаем это 

легально». (16+).

3.15 Модный приговор.
4.00 Телеигра «Угадай мелодию». 

(12+).

Ххуллун, 4 январь
5.00 Х/ф «Старик Хоттабыч».
6.00 Новости.
6.10 Х/ф «Старик Хоттабыч».
6.35 Х/ф «Марья-искусница».
8.00 Доброе утро.
10.00 Новости.
10.10 Жизнь других. (12+).
11.10 Видели видео?
12.00 Новости.
12.10 Видели видео?
13.20 Практика. (12+).
15.10 Повтори! (16+).
17.15 Лыжные гонки. Кубок 

мира 2019-2020. Тур де ски. 
Спринт.

18.00 Телеигра «Угадай мелодию». 
(12+).

18.30 Кто хочет стать миллионером? 

16.15  Комедия  Леонида Гайдая 
«Бриллиантовая рука». 

18.05  Комедия «Джентльмены  
удачи». 

19.30  Фильм «Ирония  судьбы, или 
С лёгким паром!». 

22.50  ПРЕМЬЕРА. «Новогодний 
парад звёзд».

23.55  Новогоднее обращение Пре-
зидента Российской Федера-
ции В.В.        Путина.

00.00  НОВОГОДНИЙ ГОЛУБОЙ 
ОГОНЁК - 2020.

арвахI, 1 январь
04.00  Фильм «Ирония  судьбы, или 

С лёгким паром!». 1976г.
07.30  Комедия  «Девчата». 1961г.
09.15  Комедия Леонида  Гайдая 

«Операция «Ы» и другие 
приключения Шурика». 

10.55  ПРЕМЬЕРА. «Песня года».
13.15  Комедия Леонида Гайдая 

«Бриллиантовая рука». 
15.00  Комедия «Джентльмены  

удачи». 1971г.
16.35  ПРЕМЬЕРА. «Юмор года». 

[16+]
18.30  Фильм  Сергея Урсуляка 

«Одесский  пароход».[12+]
20.00  ВЕСТИ.
20.45  Фильм «Последний бога-

тырь».  2017г. [12+]
22.45  Фильм «Миллиард». [12+]
00.35  Комедия  «Ёлки-5». 2016г. 

[12+]
02.15  Фильм «Охота на пиранью». 

2006г. [16+]

хамис, 2 январь
05.40  Фильм «Миллиард». [12+]
07.50  Фильм «Последний бога-

тырь». 2017г. [12+]
10.10  «Сто к одному». Телеигра.
11.00  ВЕСТИ.
11.20  ПРЕМЬЕРА. «Песня года».
13.45  Фильм  «Приличная семья 

сдаст комнату». 2018г.[12+]
17.40  ПРЕМЬЕРА. «Юмор года». 

[16+]
20.00  ВЕСТИ.
20.45  Местное время. Вести-

Дагестан
21.00  Телесериал «Другие». [12+]
01.20  Фильм «Черновик». 2018г. 

[12+]
03.20  Фильм «Вычислитель». 

2014г. [16+]

нюжмар, 3 январь
05.00  ПРЕМЬЕРА. «Начнём с 

утра!».
06.45   Телесериал «Между нами  

девочками».[12+]
10.10  «Сто к одному». Телеигра.
11.00  ВЕСТИ.
11.20  Местное время. Вести-

Дагестан
11.40  Телесериал «Нити судьбы».

[12+]
16.00  Телесериал «Тайны след-

ствия».  [12+]
20.00  ВЕСТИ.
20.45  Местное время. Вести-

Дагестан
21.00    Телесериал «Другие». [12+]
01.20  Фильм «Соседи». 2018г. 

[12+

Ххуллун, 4 январь
04.50  ПРЕМЬЕРА. «Начнём с 

утра!».
06.45  Телесериал «Между нами 

девочками».[12+]
10.10  «Сто к одному». Телеигра.
11.00  ВЕСТИ.
11.20  Местное время. Вести-

Дагестан
11.40  Телесериал «Нити судьбы».

[12+]
16.00  Телесериал «Тайны след-

ствия». [12+]
20.00  ВЕСТИ.
20.45  Местное время. Вести-

Дагестан
21.00  Телесериал «Другие». [12+]
01.20  Фильм «Соседи». 2019г.

[12+]

алхIат, 5 январь
05.00  ПРЕМЬЕРА. «Начнём с 

утра!».
06.45  Телесериал «Между нами  

девочками».[12+]
10.10  «Сто к одному». Телеигра.
11.00  ВЕСТИ.
11.20  Местное время. Вести-

Дагестан
11.40  Телесериал «Нити судьбы».

[12+]
16.00  Телесериал «Тайны след-

ствия».  [12+]
20.00  ВЕСТИ.
20.45  Местное время. Вести-

Дагестан
21.00  Телесериал «Другие». [12+]
01.20  Фильм «Соседи». 2019г. 

[12+]

Итни, 30 декабрь
4.50 Т/с «Топтуны». (16+).
8.00 Сегодня.
8.25 Т/с «Топтуны». (16+).
10.00 Сегодня.
10.20 Следствие вели. (16+).
13.00 Сегодня.
13.25 Жди меня. (12+).
14.20 Т/с «Пес». (16+).
16.00 Сегодня.
16.25 Т/с «Пес». (16+).
19.00 Сегодня.
19.25 Комедия «Форс-Мажор». 

(16+).
23.45 Х/ф «Со мною вот что проис-

ходит». (16+).
1.20 Дачный ответ.
2.30 Комедия «Старый Новый 

год».

тталат, 31 декабрь
4.55 Следствие вели...» в Новый 

год. (16+).

5.50 Х/ф «Приходи на меня по-
смотреть».

8.00 Сегодня.
8.25 Комедия «Форс-Мажор». 

(16+).
10.00 Сегодня.
10.20 Комедия «Форс-Мажор». 

(16+).
13.00 Комедия «Форс-Мажор». 

(16+).
19.10 1001 ночь, или Территория 

любви. (16+).
21.40 Т/с «Пес». (16+).
23.00 Новогодний Квартирник. 

НТВ у Маргулиса. (16+).
23.55 Новогоднее обращение Пре-

зидента РФ В. Путина.
0.00 Новогодний Квартирник. НТВ 

у Маргулиса. (16+).
3.55 Х/ф «Сирота казанская».

арвахI, 1 январь
5.15 Т/с «Пес». (16+).
8.20 У нас выигрывают! (12+).
9.25 Т/с «Пес». (16+).
13.35 Т/с «Новогодний пес». (16+).
15.30 Новогодний миллиард.
17.00 Комедия «Самый лучший 

день». (16+).

19.00 Сегодня.
19.25 Т/с «Пес». (16+).
23.30 Комедия «В зоне доступа 

любви». (16+).
1.35 Все звезды в Новый год. 

(12+).
3.30 Х/ф «Приходи на меня по-

смотреть».

хамис, 2 январь
5.15 Т/с «Москва. Три вокзала». 

(16+).
8.00 Сегодня.
8.20 Т/с «Москва. Три вокзала». 

(16+).
9.00 Супер дети. Fest.
10.00 Сегодня.
10.20 Х/ф «Шерлок Холмс и доктор 

Ватсон».
13.05 Т/с «Пес». (16+).
16.00 Сегодня.
16.20 Т/с «Пес». (16+).
19.00 Сегодня.
19.25 Т/с «Пес». (16+).
23.00 Х/ф «Дед Мороз. Битва 

магов».
1.25 Комедия «Заходи - не бойся, вы-

ходи - не плачь...» (12+).
3.15 Т/с «Расписание судеб». 

(16+).

нюжмар, 3 январь
5.30 Т/с «Москва. Три вокзала». 

(16+).
8.00 Сегодня.
8.20 Спектакль «И приснится же 

такое...» (12+).
10.00 Сегодня.
10.20 Х/ф «Приключения Шерлока 

Холмса и доктора Ватсона».
14.25 Т/с «Пес». (16+).
16.00 Сегодня.
16.20 Т/с «Пес». (16+).
19.00 Сегодня.
19.25 Т/с «Пес». (16+).
23.20 Детектив «Гений».
2.25 Новогодняя сказка для взрос-

лых. (16+).
3.20 Т/с «Расписание судеб». 

(16+).

Ххуллун, 4 январь
5.35 Т/с «Москва. Три вокзала». 

(16+).
8.00 Сегодня.
8.20 Комедия «День Додо». (12+).
10.00 Сегодня.
10.20 Х/ф «Приключения Шерлока 

Холмса и доктора Ватсона».
13.20 Т/с «Пес». (16+).
16.00 Сегодня.

16.20 Т/с «Пес». (16+).
19.00 Сегодня.
19.25 Т/с «Пес». (16+).
23.10 Комедия «Гаражный папа». 

(12+).
1.15 Комедия «Алмаз в шоколаде». 

(12+).
3.10 Т/с «Расписание судеб». 

(16+).

алхIат, 5 январь
5.25 Т/с «Москва. Три вокзала». 

(16+).
8.00 Сегодня.
8.20 У нас выигрывают! (12+).
10.00 Сегодня.
10.20 Х/ф «Приключения Шерлока 

Холмса и доктора Ватсона». 
(12+).

13.20 Т/с «Пес». (16+).
16.00 Сегодня.
16.20 Т/с «Пес». (16+).
19.00 Сегодня.
19.25 Т/с «Пес». (16+).
23.30 Комедия «Люби меня». 

(12+).
1.30 Х/ф «Против всех правил». 

(16+).
3.15 Т/с «Расписание судеб». 

(16+).

тталат, 31 декабрь

06.50«Заряжайся!» 0+
07.00 Время новостей Дагестана
07.20 Передача на табасаранском 

языке «Мил»   12+  
08.00  «Заряжайся!» 0+
08.05 Мультфильм 0+
08.30 Время новостей Дагестана
08.50 «Заряжайся!» 0+
08.55  Х/ф «Новогоднее похище-

ние» 0+
12.30 Время новостей Дагестана
12.55 Х/ф «Чародеи» 1 с. 0+
14.30 Время новостей Дагестана
14.55 Х/ф «Чародеи» 2 с. 0+
16.10 Мультфильм 0+
16.30 Время новостей Дагестана
16.55 Х/ф «Новогодний брак» 6+
18.45 Передача на лакском языке 

«Аьрщи ва агьлу»  12+
19.30 Время новостей Дагестана
20.20 Время новостей. Махачкала
20.45 «Подробности» 12+
21.10 «Новогодний серпантин» 0+
22.30 Время новостей Дагестана
22.50 «Новогодний серпантин» 0+
00.05 «Новогодняя «Полифония» 

0+
02.30 «Маленький концерт» 0+
03.30 Х/ф «Карнавальная ночь» 

0+
04.45 Передача на лакском языке 

«Аьрщи ва агьлу»  12+
05.20 Х/ф «Новогодний брак» 6+

арвахI, 1 январь
06.50 «Заряжайся!» 0+
07.00 Передача на лакском языке 

«Аьрщи ва агьлу»   12+
07.40 Мультфильм  0+
08.00 «Заряжайся!» 0+
08.05  Мюзикл «Дед Мороз и все, 

все, все» 0+
08.55 «Заряжайся!» 0+
09.05 «Новогодний серпантин» 0+
10.50 Х/ф «Морозко»  0+
12.10 «Новогодняя «Полифония» 

0+
14.45 Мультфильм 0+ 
14.55 «Маленький концерт»  0+

16.05 «Art-клуб» 0+
16.30 Специальный репортаж 
16.45 Х/ф «Откройте, Дед Мороз!» 

12+
18.45 Передача на даргинском язы-

ке «Адамти ва замана»  12+
19.30 Специальный репортаж 
19.55 «Мир сквозь танец» Совмест-

ный концерт ансамблей танца 
«Лезгинка» и «Нохчо» 0+

22.00 «Городская среда» 12+
22.30 Специальный репортаж 
22.45 Х/ф «Тариф «Новогодний» 

12+
00.30 Специальный репортаж
00.45 Фильм-концерт «Дагестан-

ские ритмы»  0+ 
01.15 Передача на даргинском язы-

ке «Адамти ва замана»  12+
01.50 «Аутодафе» 16+
02.30 «Мир сквозь танец» Совмест-

ный концерт ансамблей танца 
«Лезгинка» и «Нохчо» 0+

04.30  Передача на даргинском 
языке «Адамти ва замана»  
12+

05.05 Х/ф «Откройте, Дед Мороз!» 
12+

хамис, 2 январь
06.50 «Заряжайся!» 0+
07.00 Передача на даргинском язы-

ке «Адамти ва замана»  12+
07.40 Мультфильм 0+
08.00 «Заряжайся!» 0+
08.05 «Арт-клуб» 0+
08.30 «Маленький концерт» 0+ 
09.40 Х/ф «Новогодние приключе-

ния Маши и Вити» 0+
11.10 «Super chef Дети»   0+
11.45 «Мир сквозь танец» Совмест-

ный концерт ансамблей танца 
«Лезгинка» и «Нохчо» 0+

13.55  Х/ф «Тариф «Новогодний» 
12+

15.25 «Дингир Дангарчу» 0+
16.00 «Агросектор» 12+
16.30 Специальный репортаж
16.45 Х/ф «Городской романс»  

12+
18.30 Мультфильм  0+

18.45 Передача на аварском языке 
«ГIаданги гIамалги заманги» 
12+ 

19.30 Специальный репортаж
19.45 Юбилейный концерт Театра 

оперы и балета    0+
21.25 Ток-шоу «Дагестан. Правила 

жизни»   12+
22.15 «Мой Дагестан» 0+
22.30 Специальный репортаж
22.45 Х/ф «Тайна рукописного 

Корана» 12+
00.30 Специальный репортаж
00.45 Д/ф «В ритме унцукульских 

орнаментов» 6+
01.05 Передача на аварском языке 

«ГIаданги гIамалги заманги» 
12+

01.40 «Агросектор» 12+
02.05  Д/ф «Паранг» 12+
02.30 Юбилейный концерт Театра 

оперы и балета    0+
04.05 «Вход воспрещается» Русский 

драматический театр    6+
04.40 Передача на аварском языке 

«ГIаданги гIамалги заманги» 
12+

05.15 Х/ф «Городской романс»  
12+

нюжмар, 3 январь
06.45 «Заряжайся!» 0+
07.00 Передача на аварском языке 

«ГIаданги гIамалги заманги» 
12+

07.40 Мультфильм 0+
08.00 «Заряжайся!» 0+
08.10 «Дингир Дангарчу» 0+
08.50 «Заряжайся!» 0+
09.05 Х/ф «Нужные люди» 0+
11.10 «Агросектор» 12+
11.40 «Пятничная проповедь» 

Прямая трансляция с цен-
тральной Джума-мечети г. 
Махачкала  

12.15 Юбилейный концерт Театра 
оперы и балета    0+

14.00 Д/ф «Жемчужина дагестан-
ского театра. Барият Мура-
дова»  12+

14.45 Х/ф «Тучи покидают небо» 

12+
16.30 Специальный репортаж
16.45 «Круглый стол» 12+
17.25 Х/ф «Двенадцатая ночь»  0+
18.45 Передача на кумыкском 

языке «Заманлар гете, халкъ 
гетмес» 12+

19.30 Специальный репортаж
19.45 Концерт заслуженного ар-

тиста РФ Тагира Курачева   
0+

22.30 Специальный репортаж
22.45 «Молодежный микс» 12+
23.00 Х/ф «Ожерелье для моей 

любимой» 12+
00.30 Специальный репортаж
00.45 Д/ф «Фазу Алиева»  12+
01.05 Передача на кумыкском 

языке «Заманлар гете, халкъ 
гетмес» 12+

01.40 Д/ф «Мельник Саидгасан» 
12+ 

01.55 Концерт заслуженного ар-
тиста РФ Тагира Курачева   
0+

04.30 Передача на кумыкском 
языке «Заманлар гете, халкъ 
гетмес» 12+

05.05 «Молодежный микс» 12+
05.20 Х/ф «Тучи покидают небо» 

12+

Ххуллун, 4 январь
07.00 Передача на кумыкском 

языке «Заманлар гете, халкъ 
гетмес»   12+

07.40 Мультфильм  0+
08.00 Х/ф «Три толстяка» 0+
09.40 Маленький концерт  0+

10.50  Киножурнал «Хочу все 
знать» 0+

11.05 «Молодежный микс» 12+
11.25 «Круглый стол» 12+
12.00 «Super chef Дети»   0+
12.30  Концерт заслуженного 

артиста РФ Тагира Кура-
чева   0+

15.20 «Битва блогеров» 12+
15.50 «Здравствуй, мир!» 0+
16.30 Время новостей Дагестана
16.45 Дагестанское кино. Х/ф 

«Снежная свадьба» 12+
17.55 Д/ф «Вехи жизни. Профессор 

М.М. Магомедханов» 12+
18.45 Передача на лезгинском языке 

«Вахтар ва инсанар» 12+
19.30 Время новостей Дагестана
19.45 Юбилейный концерт за-

служенного ансамбля танца 
«Счастливое детство» 0+

22.30  Время новостей Дагестана 
22.45 Х/ф «Снегурочку вызыва-

ли?» 0+
00.00 Д/ф «Абу-Бакар» 0+
00.30 Время новостей Дагестана
00.45 Д/ф «Последний житель 

Гамсутля» 12+
01.00 Передача на лезгинском языке 

«Вахтар ва инсанар» 12+
01.35 «Круглый стол» 12+
02.05  Юбилейный концерт за-

служенного ансамбля танца 
«Счастливое детство» 0+

04.10 «Наука Дагестана» 12+
05.00 Передача на лезгинском языке 

«Вахтар ва инсанар» 12+
05.35 Дагестанское кино. Х/ф 

«Снежная свадьба» 12+

алхIат, 5 январь
07.00 Передача на лезгинском 

языке «Вахтар ва инсанар» 
12+ 

07.35 Мультфильм 0+
07.50 Х/ф «Двенадцать месяцев» 

0+
10.25 «Городская среда» 12+
10.55 «Маленький концерт» 0+
11.55 «Здравствуй, мир!» 0+
12.30 «Молодежный digest» 0+
12.50 «Арт-клуб» 0+
13.10 «Мастер спорта» 12+
13.40 «Круглый стол»    6+
14.15 «Новогодний серпантин» 

0+
16.45  «Агросектор» 12+
17.15  Мультфильм 0+
17.25 «Человек и право»  12+
18.30 «Молодежный digest» 0+
18.50 «Экологический вестник» 

12+
19.10 «Учимся побеждать» 12+
19.30  Время новостей Дагестана
20.40 «Служа Родине» 12+
21.05 Ток-шоу «Дагестан. Правила 

жизни»  12+
22.00 «Годекан»   6+
22.30  Время новостей Дагестана. 

Итоги
23.40 «Мир сквозь танец» Со-

вместный концерт ансам-
блей танца «Лезгинка» и 
«Нохчо» 0+

01.40  Х/ф «Фараон» 12+
04.05 «Служа Родине» 12+
04.20 «Человек и право»  12+
05.20 Х/ф «Старик Хоттабыч» 

0+

Итни, 30 декабрь
06.50 «Заряжайся!» 0+
07.00 Время новостей Дагестана. 

Итоги
08.05 «Заряжайся!» 0+
08.15 «Здравствуй, мир!»  0+
08.50 «Заряжайся!» 0+
08.55 Х/ф «Покровские ворота» 

0+
11.30 «Служа Родине» 12+
11.55 «Годекан» 6+ 
12.30  Время новостей Дагестана
12.55 «Человек и право» 12+
14.05 «Art-клуб» 0+
14.30 Время новостей Дагестана
14.55 Х/ф «Карнавальная ночь» 

0+
16.45 Мультфильм 0+
16.30 Время новостей Дагестана
16.55 Х/ф «Питер FM»  12+
18.45 Передача на табасаранском 

языке «Мил»  12+  
19.30 Время новостей Дагестана
20.00 Время новостей. Махачкала
20.20 «Здоровье» 12+
21.10 «Экологический вестник» 

12+
21.30 «Учимся побеждать» 12+
21.55 «На виду»  12+
22.30 Время новостей Дагестана
23.00 Время новостей. Махачкала
23.20 «Угол зрения» 16+
23.45 Д/ф «К истокам» 6+
00.30 Время новостей Дагестана
01.00 Время новостей. Махачкала
01.15 Передача на табасаранском 

языке «Мил»  12+  
01.50 Т/с «Правое дело» 16+
02.35 «Дагестан туристический» 

6+
02.50 Концерт «Музыкальный 

майдан» 12+
04.30 «Учимся побеждать» 12+ 
04.45 Передача на табасаранском 

языке «Мил»  12+  
05.20 Х/ф «Питер FM»  12+

Итни, 30 декабрь
08.08-08.10 Вести-Дагестан
08.35-08.41 Вести-Дагестан
05.00  «Утро России».
09.00  ВЕСТИ.
09.25  «Утро России».
09.55  «О самом главном». Ток-шоу.

[12+]
11.00  ВЕСТИ.
11.25  Местное время. Вести-

Дагестан
11.45  Фильм «Зинка-москвичка». 

2018г. [12+]
16.00  ПРЕМЬЕРА. «Короли сме-

ха». [16+]
18.35  ПРЕМЬЕРА. «100ЯНОВ». 

Шоу Юрия Стоянова. [12+]
20.00  ВЕСТИ.
20.45  Местное время. Вести-

Дагестан
21.00  Детектив»Тайны следствия. 

Прошлый  век».  [12+]
01.55  Фильм «Золотая невеста». 

2014г.  [12+]

тталат, 31 декабрь
03.55  Комедии  «Доярка из Хаца-

петовки».  [12+]
07.30  «Короли смеха». [16+]
09.50  «Золушка». Музыкальный 

фильм-сказка.
12.00  Комедия «Девчата». 1961г.
14.00  ВЕСТИ.
14.20 Комедия  Леонида Гайдая 

«Операция «Ы» и другие 
приключения Шурика». 

(12+).
19.50 Пусть говорят. (16+).
21.00 Время.
21.20 Т/с «Зеленый фургон». 

(16+).
23.20 Вечерний Ургант. (16+).
0.15 Старые песни о главном. 

(16+).
2.45 Комедия «Любовное гнездыш-

ко». (12+).
4.05 Телеигра «Угадай мелодию». 

(12+).

алхIат, 5 январь
5.00 Х/ф «Марья-искусница».
6.00 Новости.
6.10 Х/ф «Марья-искусница».
6.30 Х/ф «Три орешка для Зо-

лушки».
8.00 Доброе утро.
10.00 Новости.
10.10 Жизнь других. (12+).
11.10 Видели видео?

12.00 Новости.
12.10 Видели видео?
13.20 Практика. (12+).
15.15 Повтори! (16+).
17.15 Лыжные гонки. Кубок мира 

2019-2020. Тур де ски. Муж-
чины. 9 км. Финал. Прямой 
эфир из Италии.

18.00 Телеигра «Угадай мелодию». 
(12+).

18.30 Кто хочет стать миллионером? 
(12+).

19.50 Пусть говорят. (16+).
21.00 Время.
21.20 Т/с «Зеленый фургон». 

(16+).
23.20 Вечерний Ургант. (16+).
0.15 Старые песни о главном. Пост-

скриптум. (16+).
2.10 Х/ф «Мы не женаты». (12+).
3.30 Модный приговор.
4.15 Телеигра «Угадай мелодию». 

(12+).

«Илчилул» календарь

Ва нюжмардий бувссар
* * *

Декабрь зурул 23-нний 1899 шинал увссар аьлимчу-
энциклопедист Аьли Къаяев.

* * *
Декабрь зурул 25-нний 1925 шинал увссар тарихрал элмур-

дал доктор, профессор Владилен ХIажиев. 

* * *
Декабрь зурул 25-нний увссар ДР-лул  къуллугъ баврил ара-

лул лайкь хьусса зузала,  захIматрал ветеран ТIалхIат Аьбдул-
лаев.

* * *
Декабрь зурул 26-нний 1921 шинал увссар Совет Союзрал 

Виричу Якьув Сулайманов.

* * *
Декабрь зурул 27-нний 1933 шинал увссар профессор, Да

гъусттаннал кардиологиялул къуллугърал каялувчи АхIмад Ха-
саев.

* * *
Декабрь зурул 28-нний 1921 шинал увссар атомщик, Ленин-

нул премиялул лауреат Амир Амаев.

* * *
Декабрь зурул 29-нний 1922 шинал увссар шаэр Мирза 

МахIанмадов.
* * *

Декабрь зурул 29-нний 1935 шинал увссар Дагъусттаннал 
халкьуннал чичу, педагог Ссугъури Увайсов.

* * *
Декабрь зурул 30-нний 1940 шинал увссар АьФ-лул лайкь 

хьусса строитель, публицист Оьмари Аскандаров.

* * *
Декабрь зурул 31-нний 1960 шинал бувссар шаэр, публицист, 

жяматийсса ишккакку Миясат Муслимова.

Барча бавуртту
Жул  ххирасса Кьурба-

нисмяиллул душ Мудунова 
Гьидаят!  Жу  цинявппагу, 
дакIнийхтуну барча буллай 
буру ина ниттил бувсса кьи-
нилущал.

ЧIа тIий буру вин цIуллу
шиву, вила дакIнил мурадру 
щаллу шаву.

Ина вила оьрчIал, оьрчIал 
оьрчIал  ххари буллай, оьрму-
лул буччиннин битаннав, ххи-
расса ссу.

Гъан-маччанал цIания 
Магьият МахIаммадова 

КIямашрал шяраватусса 
Аминатлул ва къумукьнал 
миллатраясса Мухтардул арс 
ХIусайннул уттигъанну бувсса 
ташугу барачат буллай, бишлай 
буру вай ниттил дакIнивасса 
ххару. Щалихханнинсса, Зал 
архIалсса хьуннав зул оьрму-
лул ххуллу! 	  

ХIакьину ттул ХIусайннул 
Мурадирал кьини дур, 
Мурадиран арс увну, 
Мухтар утта укканнав.

Вил мурадирал кьини 
АрхIал акъахьурчагу, 
Папал рухIгу духьунссар 
Ххарину ялтту лехлай. 

Дунияллул ххазина 
Щалава ина ияв,
Вияр ххирасса цичIав 
Буттан цамур дакъая.

Мурадиран арс аннав, 
Давлатиран душ баннав, 
Вин ххира буттал къатта
Мюрщи оьрчIал буцIиннав!

Барча бавуртту

Декабрь зурул 27-нний жула 
паччахIлугърай кIицI лагай 
Ххассал бувултрал кьини (День 
спасателя). Му кьинилуцIунгу 
дархIуну, ноябрь зурул 14-нний 

бувксса АьФ-лул обороналул 
министр, армиялул генерал Сер-
гей Шойгул приказрайн бувну, 
Дагъусттаннайсса МЧС-рал от-
делданул каялувчину зузисса, 
ЧIяйннал шяраватусса Аьб-
дуллагьлул арс Багов Жама-
луттиннун дуллунни «Талатав-
рил цачIушиву цIакь даврихлу» 
тIисса медаль. Мукуннасса на-
града дуллунни ялагу кIия да
гъусттанлувнан – Республика-
лул БакIчи Владимир Васильев-
лун ва МЧС-рал бакIчи Нариман 
КазимахIаммадовлун. 

Ва хъуннасса наградагу бар-
ча дуллай, чIа тIий буру Жа-
малуттиннун цIуллушиву, цIу-
цIусса тIайлабацIуртту ва ххуй-
хъиншивуртту!

Дустал, гьалмахтал,
 уртакьтал  

Декабрь зурул 27-нний оьр
мулул 70 шинал юбилей хьуна-
дакьлай ур Ккуллал шярава
сса Юсуплул арс МахIаммадов 
Шамил.

Шамил Ккуллал шяраву 
хъинну бусравсса, хIурмат ла-
вайсса инсанни.

Ванал цала оьрмулул чIяруми 
шинну харж дурну дур Ккуллал 
1-мур школалий учительну зий. 
Миннуватугу диялсса шинну 
дурну дур директорну зий. Ва 
даврий ванал ккаккан бувссар 
цала бюхъу ва гьунар, лайкь дур
ссар хIукуматрал чулухасса на-
градартту, хIалал бувссар зузал-
трал ва дуклаки оьрчIал чулуха
сса хIурмат. ХIакьинусса кьини-
гу Шамил зий ур школалий ди-
ректорнал хъиривчуну, архIал 
нани дурну ур немец мазрал учи-
тельшивугу.

Ххирасса буттай, барча 
уллай буру жу ина, чIа тIий бу
ру вин цIуллушиву, ужагърай 
нахIушиву, ххаришивуртту ва 
гьарца шаттираву тIайлабацIу.

Ина ххирасса вил 
душру ва оьрчIру

***
Ссав дурцIусса цIурттаву 
Ккуркки лавг цIубарз ххива,
Учительтурал дянив 
Ина авцIусса чIумал. 
Цинявппа ккуллал оьрчIру
Вийн барчаллагьрай буссар. 
Аьрщаран гъаралнияр
Ина бусравну ура.
Барча тIий буру, Шамил,
Вил оьрмулул цIусса шин
ЧIа тIий буру вин оьрму
ЦIуллушиву архIалсса.
Щалихханнин итаннав
Ххираминнал дяниву.

Кьаландарова Бахъи 

Барчагу буллай, барчаллагь-
гу тIий бура ттула ххирасса ни
ттихь, КьурбанмахIаммадова 
ХIулайматлухь. Нитти-буттахсса 
ччаву хъуннассаксса муксса 
жула оьрмугу ххариссар ва чан-
нассар. Ттул ниттил ва буттал 
кувннащал кув бавкьуну цачIу 
57 шин дурссар, ппу дунияллия 
лавгунгу 5 шинни.

Ниттин январь зурул 4-нний 
хъанай дур 80 шин. Ва бур  
«Нину-Виричу». Дуккингу був-
ну, ацIвагу оьрчI узданну чивун 

буккан бувссар нитти-буттал.
Ттула яхI бусса, къатлувун 

увхнан къюкI дулун хьусса ни
ттин чIа тIий бура вания тихун-
найгу цIуллушиву, чIярусса хха-
ришивуртту. Оьрмулул 90 ши-
нал юбилей дуллай ккакканнав. 
Вила оьрчIал кунма, оьрчIал 
оьрчIалгу ххари буллайнма 
личIаннав.

Я Аллагь, вил ужагърай бул-
лугъшиву, паракьатшиву, гъили-
шиву чан къаданнав.

Душ ПатIимат,
ш. 1-мур ЦIувкIул

Вай гьантрай оьрмулул ххал-
лилсса  юбилей хьунадаркьун-
ни бювхъусса лакку душ,  Ххю-
луссуннал шяравасса  Къунжуе-
ва Луизал.

Луиза гьарнащал хIал бавкьу
сса, дусшиву дангу, ядангу кIулсса, 
дакI аьчухсса ва уздансса хъами-
тайпа бур.  

ДакIнихтуну бурчагу дул-
лай вил мусил юбилей, чIа 
тIий буру цIуллушиву, талихI-
тирххандарайсса оьрму.

Ина вила ласналгу, арсур-
вавралгу ххари буллай, вилаци-
ринная щалихханнин битаннав. 

Ххари-хъиншивурттал бувцIусса 
хьуннав вил вания тинмайсса 
оьрмугу!
Мудангу виха дуаьлийсса вил 

дустал, ина ххирами

18.30

Булбул 
Оьмариева

ЦIусса шинаха
Ивзрав, жул Дякъил Ттаттай,
Жул марххалттанил буттай,
Къуцгу буллай дякъивух,
Най урахха хьулухух.

Хъарайх дуртун –  ЦIусса шин,
Хъаралугу – ларгмур шин,
Щун дувала ца кIатIи,
Циняв буван тIуркIутIи.

ИттацIанттай пиягьру –
Ми жул хьуву лачIуннав?
Чантайлуву бахшишру –
Мигу оьрчIайх дачIиннав?

Була СалихIлун талихI,
Зизин бува марххала –
Зикь-зикь тIисса, кIяласса,
Лахъ цIияллайх бишайсса.

Ххяххабуклай марххала,
Ссур булланну чанардай,
Тяхъашиврул ччамардай,
Ккуччу банну ххуллурду.

Марххала 
ва чарххана

Бизулагъар, Гулхара, Гулхара,
ЧIавахьулттийн 

бургула, бургула:
Бувну бурча марххала, марххала,
Марххала, ца марххала…

Агь, марххалай, марххалай
Ххуйшиву вил, 

марххалай, марххалай!

Ялагу бур, Гулхара, Гулхара,
Винма булун зярхара, зярхара,
Зярхарагу зярхара,
Зярхара, ца зярхара…

Агь, зярхарай, 
зярхарай, зярхарай

Ххуйшиву вил зярхарай, зярхарай!

Ци даннугъар 
ванияту, Гулхара,

Ца авурну чIалай 
бурхха ва хара,

Буваннуча ванияту гьарччала,
Гьарччалагу, гьарччала,
Гьарччала ца гьарччала.

Агь, гьарччалай, 
гьарччалай, гьарччалай,

Ххуйшиву вил, 
гьарччалай, гьарччалай.

БачинтIиссар Гулхара, Гулхара,
Ккуччу буллай 

марххала, марххала,
Гьарччалагу 

лавххуну, лавххуну,
Чархханагу бувгьуну, бувгьуну,

Марххала ва чарххана,
Гьарччала ва ччарччала,
Гулхара ва зярхара…

Марххала
Шамил шанай унува,
Бувну бия марххала,
ХIаятралгу лагмара
Ларххуну дия кIяла.

Гьич ва бакъар марххала,
Кьунну хьхьувай бувусса,
Ва бур кIяла зярхара,
КьурукIинтнийн лавххусса!

Шамххала 
ва марххала

Марххалай, агь, марххалай,
Марххалакьай марххалай…
Ххаришиврул Шамххала,
ЧантI увкуна кIюрххила.

Ххал ара тти, ххал ара,
Ци зий урив Шамххала,
Ккуччу буллай марххала,
Ччехху буллай кIюрххила…

КьурукIинтнил 
чарххана

Булбул Оьмариева

ОьрчIансса назмурду

ЦIусса шинайн 
цIусса хияллащал!

Даимансса 
барчаллагь

Ххирасса оьрчIрув! «ЧIиму
чIалттул» дакI тIайласса дус, 

Москавлив яхъанахъисса КIунди-
ЧIаратусса Аьлиева Надиял гьар 
шинах жунма ЦIусса шинал ссай
гъат гьан буваву аьдатри. Му жул-
ва Марххаладушри. Надиял гьаши-
нугу дуркIунни «ЧIимучIалттул» 
чялишми корреспондентътуран 
кказитру чичинсса 5 азарда къу-
руш. ДачIи шинайсса 2 кказит жу 
чичарду Надиял буттал шяравун, 
ЧIарттал школданийн, 3 кказит чи-
чарду «ЧIимучIалттул» давривух 
чялишсса гьурттушинна дуллали
сса Гъумучиял школалун, мукунма  
- чичарду чIава корреспондентъ-
туран, ЧукIнатусса Оьмарова Эль-
виран ва Ккурклиятусса Магьдиев 
Шарипханнан, МахIачкъалаливсса 
киоскирттайн  шинайсса чичар-
ду  Расулов МахIаммадрашидлун 
ва Кьурбанова Зумриятлун. Хъун-
масса барчаллагь тIий буру, цу
ппа Москавлив хъунма хьусса бу-
нугу, ппухълуннал ватангу ххира
сса, лакку маз яшаву мурадрайсса 
давривугу бутIа бивхьусса ва бихь-
лахьисса Надиян. Ина мудангу ка-
кумаг буван бюхълай личIаннав, 
бувсса хъинбала хъинбалану зана 
бикIаннав. 

Шиккува оьвтIий буру лакрал 
каши дусса инсантурайн: 

чичара кказитру зулла-зулла шя-
раваллавусса школардайн, лакку 
мазрал дарсирдах къулагъас дусса 
шагьрурдайми школардайн. Му 
миллатрал культуралучIа иширай-
ну бацIавур, миллатрал маз ябав-
рил ххуллийсса уздансса тIулли. 
Ттигу къачIалссар. 

Гьар шинах кунма, жу хIадур 
буварду зун «ЧIимучIалттул» 
ссайгъат, ЦIушинал байранда-
лул бахшиш хIисаврайсса. Гьар 
шинах жу чялиш буккару зу бар-
ча буван, цIуллушиву ва хха-
ришивуртту чIа учин, ххуйсса 
кьиматирттай дуккаврил шин 
къуртал дуваннав тIисса зукьлу-
дуаь дуван. «ЧIимучIалттул» 
ххуржинттава личин дувару 
кIинтнил бахшишру: ЦIусса ши-
нахасса, марххалттанихасса шеъ-
рирду ва хаварду. 

Ххирасса оьрчIрув! Къулчча
кIуллул шин, цурдагу кIяла 
къулччакIуллул (!) даркьу
сса, ххуйсса шин хьун аьркин
ссар, кIяла жанавартрая жун-
на нигь къадикIантIиссар, 
кIяла чIимучIали кIяла къул

КIяла 
ЧIимучIалттул 

дуаь
Вагь, ва ци тамашари,
Ци ссихIирди, ци ссигъар?
– КIяласса ЧIимучIали
Левххун бувкIунни жучIан.
 Памма ххай хъап куссия – 
Хъару палцIатIи дурна.
 Пахрулий лагма-ялтту 
Лехлай, гьанан бивкIуна.
 Марххала-ЧIимучIалттул,
КIяла цIурттигу зизлай,
«БувкIра, - куна, - барча дан 
ЦIушинал шадсса байран.
На ЧIимучIалттул мазрай
ЧIа тIий бура, ххирахъул,
Мусил гьантри, ххуйсса шин,
Зу ттун чан къабивухъул!
 Буваннав марххалттугу, 
Дуниял марцI-кIяла дан, 
Ххаллилсса лакку оьрчIал
ДакIру чанна-шад дуван!».

Ххирасса оьрчIрув! Дуккаврил шин дайдирхьуну янил ляпI 
учиннин ялун дияй ЦIусса шинал байран. Байрандалул хъи-

рив тIурча – кIинтнил шадсса ва хIазсса каникуллу. Цу уххура бай-
ранну ва каникуллу къаххирасса! ЦучIавгу! 

ччакIуллущал къавтIутIи був
ну, рирщуну, рурцуну, бала-
гьалайрдай хьунагудакьин
тIиссар. 

Барча хьуннав ЦIусса шин, 
ххирасса оьрчIрув! ЦIусса ши-
найн – цIусса хияллащал, цIусса 
хьул-умудирттащал ша ласунну! 
Ххуйну бигьалагияра кIинтнил 
каникуллай. Неъмат ласияра 
кIинтния, марххалттания. Так 
хъамамабитару «ЧIимучIали» 
мудангу зул чагъардах ялугьлай 
бушиву. Чичлачияра жучIан! 
Гьан бувара зува чивчусса магь-
ри, назмурду, хаварду, бусия-
ра зула шяраваллая, школалул 
оьрмулия, зулва учительтурая, 
лагма-ялттуминная. Ялугьлан-
ну!

«ЧIимучIали»

Саннарду
***

Ва бакIу, та бакIу,
Тарталлай бакIу,
НицIа-хъай-хъай бакIу,
Хъаттирдай бакIу…
Агьун, Шагьун, 

Шагьбажихан,
Халунмиси, ЧитIрахIима.

***
 АчитIа,  читIа, 

читI бикIала,
ЧитIа бургъил 

гъитI бикIала
Гьарцуманал ца чIила,
Цурда мусил багьасса.
Хьхьару, хьхьару, 

хьхьахьхьари
Хьхьара дур 

муххал ссихьри 
СсавкIанакIул 

оьрчIкъахъну
ХIурубичал ччамарду.

***
Амп-къумп,  къулимай-чIирай 
чIунтI-шаний щунтI!

***
Акъуда-чакъуда-урбиллалий –  
му вил бяний къюллул къар!

***
Игна,  игна-улчидагъда-
билбилижан-билтамажан-
тамакъужан-къултамажан-
гьаппа-гьуппа-иллагъарал 
чакъуда.

ПатIимат Кьурбановаяту 

КIибувхъсса 
бидав

Талатавурттаву, гьай-гьай, 
на мудангу хьхьичIунмара, 

аслан куна, ццах бакъа ххя
ххайссара душманнайн. Аман 
зун ккаккан на дяъвирдай дур-
ми къучагъшивуртту. Ца кьини 
туркнащалсса къизгъинсса та-
латавриву ххув хьуну, жу мин-
нал къала вив лавсъссия. На 
хьхьичIа-хьхьичI ххявхра къа-
лалувун, циняв туркгу бири-
бат бувну, ххуллу ласав щинал 
къувилучIан. КIири бивчусса чу 
мякьлил къия дирну бия, мугь-
лат бакъа щинайн биян буван 
багьлай бия. Гьа хIачIлай бур чу, 
гьа хIачIлай бур, букъаччавай. 
Ларгунни цаппара ссятру, чу-
рив ялагу щиная буцан дакIний 
бакъассар. Му лахIзалуву, аьла
мат, карамат, на кIяла кьакьа-
вай личIан увсса иш хьунни. 
Чал кIиллувусса ттун балчан-
нул махъату баллан бивкIунни 
щинал чавхьлил чIу, кIура авну 
урувгсса – чал кIиллува агьавай 
ливчIунна гьанавиххи шаврил: 
ххал барча, ттул балчаннул дачIи 
ххячча саргъунну  кьуркьуну 
дия, мунил хIачIлачIисса щин-
гу, лякьлуву къадацIлай, махъа 
чяр-чяр тIий най дия! Мукун, 
ттул махъ щаллу-ккурккисса бяр 
хьуну бия. На буса-учинмур къа-
ляхълай ливчIун ияв. Бияча ца 
бала! Микку хъирив лавсса гьал-
махтуравасса ца саллатIнал хьу-
мур бувсунни. Ссигъагу бувчIин 
хьунни. Циявхьур, на къалалувун 
уххавривух туркнал къалалул 
къапулул нузру ларкьуну дия, 
нузардивун биривсса ттул бал-
чангу кIибувхъун бия, ххаржан-
далух кунма. Балчаннул махъ-
мур ххячча къапулучIа диркIун 
дия тасса-танингу, ччанну риш-
лай, душмантал муркIа буллай. 
Яла му ххячча чIаравсса арив 
ларгун дия.

 – Ттигу тиккува лухччиний 
буссар вил бачIи бидав уртту 
канай!-увкунни саллатIнал. 

– Уртту канай? Хьун къа-
бюхъайсса ишри! - банд лавгун-
на на. 

– Вих хъанай акъахьурча, 
насу, ххал бува, лухччинийвар 
бусса, - увкунни. 

Бидавлул хьхьичIмур ххя
чча ххяххан дував лухччинул чу-
линнай. Вагь! Бур, мяйжанну-
гу. Ттул барчаман урттуйн къеп 
тIий бур щюлли кувссай. На ана-
варну аьралий хIакиннал хъирив 
инсан гьан ував, му учIаннингу 
къаавцIуну, ттучIава ххалаххи 
ва ххалгу  дакъахьукун, гивах-
ва ххал бував накьлил урттул 
мурхь, яъни лаврданул мурхьи-
рая кIюласса щяпа кьувкьуну, 
муний цачIун дуруххав ттула би-
давлул кIирагу ххячча. Цаппара 
хIаллава цIакьну лавчIунни бал-
чаннул базурду, лаврданул мур-

Мюнхаузеннул хаварду
Ххирасса оьрчIрув! «Мюнхаузеннул хавар-

ду» буниялттунгу 18-мур аьсрулий Герма-
ниянаву ялапар хъанай ивкIсса барон Мюнхау-
зеннул хавардур. Му аьраличу ивкIссар, цаппара 
хIаллай Аьрасатнавугу  къуллугъ буллай, Туркна-
щал талай ивкIссар. Германнавунай зана шайхту, 
мунал цIа машгьур хьуссар  вих хьун захIматсса 
хаварду усттарну ва пасихIну  ляхъан бувуну. 
Уттигу щинчIав къакIулссар мунал ми хаварду 
цала чичайсса бивкIссарив, ягу, мунал буслай, 
цаманал чивчуссарив. Так 1781 шинал Мюнха-

Таржума 
ПатIимат Рамазановал

узеннул цаппара хаварду дунияллийн бувкссар. 
1785 шинал тIурчарив, ламсанал чичу Рудольф 
Эрих Распел ми хаварду бакьингу бувну, лу ита-
бавкьуссар. Яла махъату цайми чичултралгу ххи 
бувссар Мюнхаузеннул фантастикалул хаварду. 
Амма луттирал авторну ккалли увайссар Рас-
пе. Оьрус мазрай Мюнхаузеннул караматсса ха-
варду бувсъссар машгьурсса чичу Корней Чуков-
скийл. Мунал бувсъсса хавардура нагу гъирарай 
таржума буллалисса. КIинтнил каникуллай зугу 
буккинссар тIисса тамахIрай. 

Рудольф Эрих Распел

хьирал къяртралгу мархри ита-
бавкьунни ттул бидавлий. Ца зу-
рува тIурча, кIиллул ялув хьун-
ни лаврданул къяртрая ца эма-
ратсса къатта, магъигу дусса. Му 
эмаратсса къуппа-къатлувугу 
щяивкIун, цикссагу гьунарду 
бувссар на ялагу.

Ттуплива бивтсса 
ккузлуй бурттий

Цуппа дяъвилул шиннардий 
ттун, балчантрай акъасса-

гу, ттупава бивтсса ккузрайгума 
бурттий гьан багьссар. Му иш-
мур укун хьуна. Цал жу туркнал 
ца шагьру вив ласунсса маш-
вартту щашлай буссияв, коман-
дирнан та шагьрулуву чIявусса 
ттупру бусса-бакъасса кIул бан 
аьркинну бия. Амма тайксса жул 
аьралуннава душманнал лагерь-
данийн лавгун му зат кIул бу-
вансса инсан къаувккуна. Яла 
сивсума на ивкIун ияв! Тур-
кнал шагьрулий ца загълунсса 
ттупличIанай хьуну авцIура. 
Ттуплил вярттува ккуза чIалан 
бикIайхту, тIанкI дурну, муний 

буртти ивкIра. Ца зумату кун-
ма, лагма-ялттуми цIарду дул-
лан бивкIуна:

- Ванакьай виричу! Ванакьай 
багьадура! ЦIуллу увссара, Мюн-
хаузен! ЦIубутIуй на ссалчIав бу-
руккин бакъа, кайпирай левххун 
най ура. Душмантурал шагьру 
чIалан бикIайхтурив нигь да-
гьунни ттувун. «Гьарай, мискин, 
- тIий ура ттухьа нава, ттуйва 
нава цIими буллай,- душманнал 
шагьрулувун уния-ухханссара, 
яла тайннаща цукун ххассал 
хьунна? Тайннал на гацIана, 
ясус куна, аьщун изантIиссара, 
тталлуй зурчIайтIи увну…Авай, 
аьзизсса Мюнхаузен, чIал хьун-
нин, вин ака барча хъинни!». 
Му ппурттуву ттул чIарах левх-
хун най бур туркнал жулмур ла-
герьданийн бувтсса ттуплил кку-
за. Пикри буллансса чIун чув 
дия, янил ляпI учиннин жуламу-
ния тIанкI дурну, буртти ивкIра 
туркналмур ттуплил ккузлуй. 
ЦичIав бакъасса куна, лавгсса 
ххуллийх махъунайгу увкIра. 
Гьай-гьай, гьаваллаву унийва на 
хIисав ларсун буккав душманнал 
ттупру циксса буссарив. Коман-
дирналгу цIа дурна душманнал 
ттупханалул аьдад балжину кIул 
дурну тIий.

ЧIарардацIун 
лавчIун

Дяъви нанисса ппурттуву 
цикссагу хьуссар ттущал 

нигьа усансса ишру. Ца кьини-
гу туркная ххассал хьунсса му-
радрай, нава буртти ивкIсса чу 
кунцIуллул ялтту тIанкI учин 
бан гьус буллай ура. Амма ттул 
чу та зуманийн къабивну, жу 
тIайланма гьагъливун, кьюнув-
равун кьувтIунну. Итххяххан 
хIарачатрай, хъит-шитлий буру, 
агь, вил къаттай!...Тихагу, ши-
хагу чIянпIа тIий бур гьагъ. Цир 
бантIисса? КунцIуллувун гивун-
май кIункIу буллай буру ялу-ялун, 
оьккисса цухлил кьункьалгу хIал 
ласун буллай бур. Ттул балчан-
мур кьувтIуну най бур кьюнув-
равун, сайки бахьлавгунни. БакI 
личIаннин, навагу кунцIуллуву 
ура, вана бакIгу яларай дюкь-
лан диркIунни, хIаллурдащалсса 
парик личIаннин. Бюхъайва ги
кку жул ахир пуч хьун, ттул кару 
гуж бусса къадиркIссания. На 
гуж-кьувват бусса ажду акъа-
рав, бусса чаралий лавчIра па-
рикрал хIаллурдацIун ва ца хъит 
учав лавай. КъяцIул къабугьан-
ну ччаннах чIувин бувну був-
гьуну ура балчангу. Парикрал 
чIарардацIун лавчIун, гьаз хьуру 
лавай.  Му бигьану дан шайсса 
даву ххай бухьурча, ххал дувара 
зущарагу дан хьунтIий дурив.

«Ттул балчаннул дачIи ххячча саргъунну  кьуркьуну дия, мунил 
хIачIлачIисса щингу, лякьлуву къадацIлай, махъа чяр-чяр тIий 

най дия, - буслай ия  барон Мюнхаузен.

«Му ппурттуву ттул чIарах левххун най бур туркнал жулмур ла-
герьданийн бувтсса ттуплил ккуза. Пикри буллансса чIун чув 

дия, янил ляпI учиннин жуламуния тIанкI дурну, буртти ивкIра 
туркналмур ттуплил ккузлуй», -  буслай ия  барон Мюнхаузен. 

ОьрчIрув, 
бувара чагъардания 

марххалттанул 
пиягьру

Адабиятрал лажин 

Абакар Мудунов

ЦIусса шин
Кугьланну бачайссар
Зунттал аьтартту,
Парандарал кьама
КIунттил бувгьуну,
КIири бивчусса чал
Ласайссар манзил,
ЦIушинал бухкIулу
Бачи лахъанну.
Жапгу байбишинну
Буттал кIанттущал,
Барзул къатIитIинну
Хъару тIиртIусса.
Насу, жул духсса шин,
Таварихравун,
Мукуннича лавгсса
Буттахъал оьрму,
Духлаху, цIусса шин,
Таварихравун,
Мукун буххайссарча
Наслу чагъравун.
Аьраву даркьусса
Интгу духьхьуча,
ТIутIай ницI чIярусса
Гъигу нануча.
ЦIанарив цIумунийн
Духмунияту
Заманалул ламуйх
Жува лахъанну.

Минкаил Аьлиев

КIинттул
Гьавалувух хIаллих
КIутIу тIий най бур,
Лехлай накьичирттай
КIяла марххала,
Миннул, бястли-ччаллий,
Ттислай ва  кьукьлай,
Лухччиних чачунгу
Дарай лахлай бур.

КьюлтIсса художниктал
ЧIавхьулттал бакIрах
Кьалантру бакъанма
Сурат дуллай бур.
Дякъил зевлул чIурдал
Жура-журасса,
Музыка бакъанма,
Макьан дуцлай бур.

Щаращал пашманну,
СсихIру ласлай бур,
МикIирал нехругу
ЧIувин дурну дур.
КIинтнил замгьарданул
Азгъунсса хъару,
Чачун тIитIин дурну
Ччимар буллай дур.

ОьрчIру, кув чанардай,
Кувгу кканккирдай,
Илкинну сант дуних
Ччяхру бигьлай бур.
КIинтнил тIабиаьтрал
Ххуйшивурттая
Цайхва цала бутIа
БачIу буллай бур.

Аьбдул Мирзаев

* * *
КIинттулгу щюллисса мурхь,
Ссуттилгу щюллисса мурхь,
Даиман щюллинмасса
Ттул ттарлил мурхь, ттарлил мурхь,

Ина мурхьрав, юхссагу,
Щюллинна чIалачIисса,
Мурхьирайн кIура дарсса
Ттул уздан оьрчIшивурав?

Бадави Рамазанов

КIинттул
Бухвалагавай бур баргъ,
Ятин хханссар жула баргъ,
Ургу, зунттугу ххал ба,
Магъи хханссар марххала.

БакIуй бавцIун бур вяркъу,
КIанин дакъарвав дяркъу?
Нагу дакьин дав чана,
Гьунттий ччеххулийн гьанна.

Жу дарсирайн бачиннин
Дадалгу дувай дукра,
КIинттул канан буччиннин
Интту бугьайссар гьанна.

Ссугъури Увайсов

Шиннардил дазуй
Цал уттигу бивтун ца шинал манзил,
АвцIуну ура на шиннардил дазуй,
Ларг шинал дурмунил сияхIгу дуллай,
Ялун дучIанмунил пикригу буллай.

Лавгссар ларг шиннавун на був хIарачат,
Циву кьюлтIну бусса лайкьсса барачат.
Оьрмулул чIалъаьлул ца чару хьуну,
БацIанхьуви гагу шачIану хьуну.

Яла, нани шинал хъирив уруглай,
Ттуха нава ура ссинхралну луглай…
ХIайп тIий ура чIумуй дан къархьумуний,
ЧIумул кьадру бакъа, махънин лирчIмуний.

ГъалатIру ттул бия цайми-цаймигу –
ХIайпливун лавгунни ттучIату мигу.
АвцIун ура дазуй, пикригу буллай…
ДуркIунни цIусса шин, на чантI чин уллай.

Лерххунни ссавруннайн 
цIарал пишкIантIру.

Зивзунни аьрщарайн 
ранг цIурттал кIунтIру…

Вари ларг шинал ва цIу шинал дазу.
ЦIусса шинавух тти цIунил заназу!

Миясат Щурпаева

Гъази-Гъумук 
кIи дур тIар

Гъази-Гъумук кIи дур тIар,
Марххалтту буллай бур тIар,
СсурхIиял Аминатгу
Хъун бярних къавтIий дур тIар.

Нисирай ччатIру буллай,
ЧчютIухъал Жари дур тIар,
Дуссухгу, ссигъри буслай
Гьухъаллал Кусу дур тIар.

Шадну бур тIар ВацIилу,
КIяла варсигу лавххун,
Занчру ттиликIрах бивтун,
ХъачIниха баргъ гьаз буллай!

Бургъил дурцIун кIи дур тIар,
КIичIирттаву зяв бур тIар,
КIурунна бакIуйх оьрчIру
Гъуннарду дуллай бур тIар.

Аьзил зилув чяр-чяр тIий
Замзамирал щин дур тIар,
Щирпилул цIу пачливу
СсувхIатру буллай дур тIар.

Алекси Аьбдуллаев

КIинтнил ва интнил 
насихIат

КIи:
Бавссунни марххала
Гъумук ва Ваччав,
Тти, инт, вин чарххана,
Ссунчи – дараччи!

Эшкьи-ччаву дурнайх,
Инт, ина дачIи
На винна дуллусса
КIяла дараччи!

Инт:
Цимигу азарда
Шинну ларгунни,
Канил ка дургьуну,
На вищал гьанай.

Эшкьи-ччаву дурмий,
Дишара вичIи,
Жу – Инт ва КIи кунма –
Машари личIи!

Ися МахIаммадов

* * *
Хъунив хьуривавлий
Бюхттул барзунттив –
КIяла ларгун дурхха
Гьайватсса бакIру?
Дунийра кьаркьривав
Гьалаксса нехру –
Гайннул балай утти
Баллай бакъархха?
Къаччан бивкIривавлий
Ссавнийсса бургъин –
Анаварну бурхха
Зунттухун буххан?

Сулайман Чугуев

* * *
КIяласса караматрал
КIяла дунни дуниял,
КIяла кьавкьунна нагу
Вил шаттирал чIу хьуннин.

Ва кIяласса тирхханну
Ххирассар тIий бакъаяв,
КIяла кIинтнил чIюлушин
Ххал дуван цан къабувкIра?

Хъюлчай тIийнма бур мурчай
КIяла арцул пиягьру,
Хханссар циняв марххала
Ттул дакIнийн зизлазисса.

МарцI-кIяла марххалттанул
КIяла дунни дуниял.
КIяла кьавкьунна нагу
ЧIу хьуннин вил шаттирал.

Аьвдулмажид 
Исмяилов

ЦIусса шин
ЦIусса шин, цIусса кIюрх,
ЦIусса хаварду,
ЦIусса дунияллий –
ЦIусса балайрду.

Руртунни оьрмулул
Ца шинал чIапIи,
Цаннансса – шадшиву
Гаманан – пикри.

Ца ур хъуна хъанай,
Ца хъунав хъанай,
Цаннал шин дур дукIлай,
Цанная лаглай.

ЦIусса шин, цIусса пиш,
ЦIусса марххала,
ЦIуну дурсса нузай
Духсса кьункьула.

«Духлаху, ЦIусса шин, таварихравун»

 УФПС-райх
ДачIи шинайсса багьа 

– 426 къ.
Шинайсса багьа – 852 

къ.

 Дагпечатьрайх
ДачIи шинайсса багьа 

– 182 къ.
Шинайсса багьа – 364 

къ.

Подписка - 2020

 «Почта России» 
сайтрайхчин 

https://podpiska.pochta.
ru/press/П7046

ДачIи шинайсса багьа 
– 396 къ.

Шинайсса багьа – 792 
къ.

 Редакциялийхчин 

 Дагъусттаннал дазул 
кьатIув -2250 къ.

 МахIачкъалалив ца 
адресрайн 20-нния ххи
сса чивчуну бухьурчан - 
260 къ.

***
Ниттил мазрайсса  

ссайгъат-ссалам 

***
Зул дус

***
Лакрал миллат ци-

щалва цуппа гъалгъа 
тIисса ккурчIа

***
Лахьхьусса ва хIакьи

нусса кьини, тарих, та-
варих

***
Дагъусттаннал ва 

дунияллул хаварду

***
 Лакку билаятрал 

бишлашисса тунну

***
 Ж я м а т и р т т а л 

умудру ва буруккинну

***
 Аьдатру ва эбадат

ру

Лакку кказит 
зуща бучIан 

бан хъанахъи
ссар шанма ххуллу-
ххуттайх:

ЦIусса шинал байранда-
лийнин ца-кIива гьантта 

ливчIун бур. 
Байрандалул гьантрай хъин-

ну личIлулну бикIан аьркинссар, 
къатта чIюлу буллалийни, пиро-
техника ишла дуллалийни, цIу 
ларчIсса ишру къахьун. 

Шагьрулул идарарттал  хъу-
ниминнан кIулну бикIан аьркин
ссар, чIявусса инсантал бавтIун, 
байран дуллалисса кIанттурдай 
цIарая мюхчан хьунсса чаран 
лякъин аьркиншиву. 

1. Байрандалул мажлис бан 
къабучIиссар кIилчинмур зивули-
яр лахъсса къатраву. Байран дул-
лалисса къатраву кIива ягу ххи-
шаласса кьатIув буккансса ххул-
лу бикIан аьркинссар. 

2. Къатравусса чIавахьулттай 
цIакь дурсса решеткартту дикIан 
къабучIиссар. 

3. Елка цIакь бувну бацIан 
бан аьркинссар, цуппагу къярт
ри чIирттайн ва магъулун къащи-
лансса куццуй. 

4. Иллюминация дан аьркин
ссар, электричествалул кьай ишла 
дуллалийнисса тIалавшиннарду 
дурурччуну. 

5. Елка чIюлу бувсса гирлянд

Мюхчанну бикIияра 
байрандалул гьантрай

ру дикIан аьркинссар лампочкар-
ду цаннил хъирив ца лахълахъ-
исса, цирдагу 12 вольтрайн би-
яннинсса гуж бусса. ЦукунчIав 
къабучIиссар 25 вольтраяр ххи-
шаласса гуж бусса лампочкарду 
лахъан. 

6. Иллюминациялуву сар-
гъун дакъашиву хIисав хьурча, 
му анаварну токрава дуккан аьр-
кинссар. 

7. Байран дуллалисса къатра-
ву дикIан аьркинссар иш багьарча 
цIу лещан дан дучIи лякъинмур. 

КъабучIиссар

КъабучIиссар ишла дуллан 
цIу лачIун дан бюхъайсса 

прожекторду, майлул чирахъру, 
хлопушкартту, лахълан фейер-
веркру. 

КъабучIиссар елка чIюлу бан 
цIу лачIун бюхъайсса игруш-
карттал, мукунма паммалул, ки-
сайлул. 

КъабучIиссар байран дулла-
лисса чIумал сир, лак дуклакисса 
давуртту дуллан. 

КъабучIиссар рядирттал дя-
нихсса кIанттурду къума бан, 
микку ххишаласса креслорду, 

кIантту бишин. Концерт ягу спек-
такль нанисса чIумал къатраву 
свет лещан. КъабучIиссар кка
ккан бувссаннуяр ххишаласса ин-
сантал буххан битан. 

Байран дуллан нанисса чIумал 
баян бан аьркинссар цIарая 

буруччайсса къуллугърал зузал-
трайн. 

Квартиралуву елка бивхьу
сса чIумал цIу къалачIуншиврул, 
му лахъайсса прибордая архну 
бикIан аьркинссар. Елка цIакьсса 
гьанулий бикIан аьркинссар. 
Му паммалуя,  чагъардая ва цIу 
лахъан бюхъайсса материаллая 
дурсса игрушкарттай чIюлу бан 
къабучIиссар. 

Елка чIюлу бан бучIиссар так 
заводрай итадаркьусса электри-
чествалул гирляндардай. 

Къалахъарча хъинссар фейер-
веркру, бенгальские огни, ишла 
къадурну хъинссар жура дур
сса хлопушкартту. Макьабита-
ри елкалучIа оьрчIру къулагъас 
дакъа. ДакIний битияра, хъунна
сса нигьачIаву дуссар оьрчIру 
паммалул, кисайлул, чагъарданул 
яннардаву бухьурча.

Ца къахьунмур хьурча, ишла 
дан хIадурну дикIан аьркинссар 
щин ва кIусса виргъан. 

ЦIу лачIурча, мугьлат бакъа 
оьвчияра  01 телефондалийн, со-
товыйлия – 101. 

Пиротехникалул кьай ишла 
дуллалийни чара бакъа буккияра 
инструкция. 

Фитиль лахъан аьркинссар 
ка тIитIин дурну. Лагма-ялттуми 
20 метралияр гъанну бикIан 
къабучIиссар. Пиротехникалул 
кьай хъунасса инсан чIарав акъа
на ишла дан къабучIиссар 18 шин 
къархьусса оьрчIан. 

КъабучIиссар пиротехника-
лул кьай дусса кIанай пIапIрус 
тIун. КъабучIиссар ми щях риш-
лан, цIаравун дичлан, къатраву 
ишла дуллан (бенгальские огни, 
хлопушки ва тортрай бишайсса 
чирахъру личIаннин). 

КъабучIиссар цIу щусса пиро-
техника каниву дугьан, ми къат
рал чIарав, токрал ххаллу дусса 
кIанай лахъан. 

КъабучIиссар миннуйн цIу 
щилащийни ягу щуну махъ ялув 
кьус бикIан. КъабучIиссар лер-
шсса фитильданийн кIилчин цIу 
щилан. 

Пиротехника лерщун махъ-
гу 5 минутIрайсса ганичIан гъан 
хьун. 

А. МахIаммадгереев, 
МахIачкъалаллал Ленинский 
райондалул надзорданул ва 

профилактикалул даврил от-
делданул хъунама инспектор 

ХIадур бувссар 
А. Аьбдуллаевал 

КIулну бикIан

* * *
ЦIусса шин – му диндалул,  

я бусурманнал, я ххачпараснал, 
ягу ягудинал  байран дакъар. Му 
паччахIлугърал байранни, ка-
лендарьданул ца шиная цаму-
нийн буклакаврицIун дархIуну, 
Петр 1 амрулийну 1700-ку ши-
нал дуккан дурсса.

* * *
Совет заманнай, 1937-ку ши-

найн бияннин, ЦIусса шин бай-
ран хIисаврай кIицI къалагай
сса диркIссар, му буржуйтурал-
аваданминнал байрандалун 
ккаллийссар тIий. Махъ пикри 
бувссар совет оьрчIру ва махъ-
сса агьали ххари буллан мунин 
паччахIлугърал байрандалул 
статус дулун. 

* * *
Щалвавагу кулпат ца хъунмас-

са ссупралух, нахIусса дукралух 
батIавриву, ялату нанимур шинал 
хIасиллу дурну, ялунмур шинал 
дуванмунил пикрирдугу щавщун, 
мюрщи оьрчIругу бахшиширттай-
ну ххари бавриву, ххуй-хъиншиву 

* * *
ЦIусса шинал байран – му 

кIюрххилссаннуйну къуртал хъа-
нахъисса гьанттайнссар.

* * *
- На миксса чIявусса буккав

хха къалиян учавриясса ва хIан 
хIачIавриясса зараллая, цIусса 
шиная тиннай мугьлат бакъа 
кьаританна.

- Ци кьаританна: хIан ягу 
къалиян?

- Ккалаккаву.

* * *
- Мяммай, жучIана мяйжан-

нугусса Дякъилттатта учIан
тIиссарив?

- Аман, арс, цIанакул мяй-
жансса Дякъилттатта Рублев-
калийнни лагайсса, жучIанарив 
учIантIиссар китайналма.

* * *
- Мяммай, яла чIал хъанахъи-

мур поезд цумурдив кIуллив?
- КъакIуллихха. Цумурди?
- КIулссанува ина ттун ЦIусса 

шинайн бахшиш банна кумурди.

ЦIушинацIунсса щугълурду
Яла агьаммур зат – уздансса пикрирдур

дакъа, цичIав дакъар.

* * *
Ёлка бишаву ягу къабишаву 

– му гьарцаннал цалва иш бур. 
Амма мунил,  жулва ягу ххари 
бувну, къушгу тачIав бакъачIин 
чIюлу бувай. Мунийн иман 
дирхьусса ягу дишара тIисса 
кIануния бакъар.

* * *
Заннал ляхъан бувсса ёлкар-

дащал къаталанну, ххяхлахийча 
ми вацIраву, гьавагу марцI бул-
лай, жулва яругу, дакIругу ххари 
дуллай. Таланну жувурасса ххуй 
дакъами хасиятирттащал.

* * *
Яла агьаммур зат –  жула 

бакIравусса чаннасса, уздан
сса пикрирдур, ххуймур, хъин-
мур бувансса ниятри, гъира-
шавкьри.

* * *
Даркьусса, барачатсса шин 

хьуннав, Заннаясса цIими гьар-
цаннайн ликканнав.

ЦIушинал анекдотру

* * *
- ХIан хIачIайни, ина яру ци-

ван лакьара?
- Щарссанихьхьун махъ бул-

луссия цIусса шинал хIанттих 
къауруганна куну.

* * *
«Ка мащари, вай ЦIушинайн

сса затрур» тIисса цIанилумур 
акция къуртал хьунтIиссар де-
кабрьданул 31-нний, «Канаки-
яра, акъарив зия хьунтIиссар» 
тIимур акция дайдишинтIиссар 
январьданул 1-нния тиннай.

ХIадур бувссар 
Бадрижамал  Аьлиевал 

Хъун дакъасса Шахьуйннал 
шяравату бувксса, амма 

цIа хъуннасса кьадиртсса арсру 
ва душру чансса бакъар. Мин-
навасса цану хъанай ур Гьилат-
лул арс Сагидов АьвдурахIим, 
Дагъусттаннал дуккаврил ми-
нистр, жяматийсса ишккакку, 
фронтовик. 

Бадрижамал Аьлиева 

АьвдурахIим увну ур Ша-
хьуйннал шяраву 1917 шинал 
Гьилатлул ва Аминал кулпат
раву. Оьрмулул шанна шинаву 
АьвдурахIим буттацIа хьуну ур, 
ялагу ца шинавун ниттицIагу 
хьуну ур. 

Буттал оьрмулиясса жул их-
тилат хьунни ванал чIавама арс 
МахIаммадлущал. Ва хIакьину 
зий ур  МахIачкъалаливсса 
«Порт-Петровское» тIисса пив-
заводрал директорну.

- Ччяни ятинну ливчIсса 
ттул ппу ва буттауссу Аьли 
цичIанма бувцуну бия Ханича 
тIисса гъансса хъамитайпалул 
(ва МахIаммад, ХIасанхIусайн 
ва Сулайман Шакуевхъал ни-
нуя). Цилвами оьрчIацIун мин-
налссагу буллай, мунил ми ччан-
най бацIан бувссар. Ханича цу
ппа бивкIуна оьрмулул 94 ши-
наву, дакIнийри ппу шагьрулия 
шяравун му буччан лавгсса, - 
буслай ур МахIаммад.      

Оьрмулул 6 шинаву чIаххувсса 
Кумиял шяраву зий ивкIун ур 
АьвдурахIим, бакI букканмур 
буллай. Байбихьулул школа-
гу бувккуну, 1933-1934-ку шин-
нардий увкIун МахIачкъалалив, 
Аьвдурагьимлул къуртал був-
ну бур телеграфистнал курсру. 
Шагьрулул почталул телеграф-
рай зун ивкIун ур. 1936-ку ши-
нал Ростоврай  рабфакгу къур-
тал бувну, хъиривмур шинал 
увххун ур Ростовуллал  педаго-
гикалул институтрал тарихрал 
факультетрайн. Ростоврай му 
чIумал шахьуйннал цимивагу 
кулпат миналул хьуну бивкIун 
бур, мадарасса чиваркI къалай-
читалну зий бивкIун бур, мин-
навух АьвдурахIимлул хъунама 
уссу Аьлигу. 

АьвдурахIимлул институт 
къуртал бувсса чIумал  

байбивхьуну бур Хъун дяъ-
ви.  Миччава цала хушрай 
АьвдурахIим дяъвилийн лав-
гун ур. Рядовой Сагидов талай 
ивкIун ур Подмосковьелий. Ла-
райсса кIулшиву дуну,  махъ му 
тIайла увккун ур Сталинградул-
лал бахьттагьалтрал училища-
лий дуклан. Мукьва зуруйсса 
дуккавугу дурну, 1942-ку ши-
нал дайдихьулий  зана хьуну ур 
фронтрайн чIивима лейтенант-
нал чиндалуву. Сталинград
ралу увххун ур партиялувун-
гу. АьвдурахIим талай ивкIун 
ур Курск, Орел, Брянск шагь-
рурдалу. Махъ багьттагьалтрал 
269-мур дивизиялуву талати
ссаксса хIаллай ларсун дур лей-
тенантнал, хъунама лейтенант-
нал, капитаннал цIарду. 1943 
шинал му тIайла увккун ур по-
литзузалал ва таржумачинал 
курсирдайн, ххуйну лавхьхьуну 

Министр – фронтовик
КIулшиву дулаврил министрну ивкIсса Сагидов АьвдурахIим дакIнийн утлай

бур немец маз. Ми къуртал був-
ну махъ АьвдурахIим политзу-
зала хIисаврай агьну ур фронт
райн, бивтун бур Польша ва Бе-
лоруссия. 

1945 шинал ва усса дивизия 
Берлин ласлай талай бивкIун 
бур. Му чIумалнин, оьрмулул 
дурагу 27 шинаву, мунан дул-
луну диркIун дур майорнал 
цIа. Фронтрай АьвдурахIимлул 
хIалал дурну дур шанна орден ва 
чIярусса медаллу. 

Дяъви къуртал хьуну махъ  
АьвдурахIим Сагидов 

къуллугъ буллан ацIан увну ур 
Германнаву, 3-мур гвардиялул 
армиялул политотделданий. 
Къуллугъ буллай кIира шин-

гу дурну, 1947-ку шинал зана 
хьуну ур. Ванах шава ялугьлай 
ивкIун ур мукуна дяъвилий та-
лай ивкIсса, щала фронтрайхгу 
увккун, мушакъатну зана хьу
сса хъунама уссу Аьлигу (1914-
ку шинал увсса). 

АьвдурахIимлуйн най бу-
нува оьвкуну бур Гъумуксса 
педучилищалуву тарихрал 
дарсру дихьлан. Мура  шинал 
АьвдурахIимлул бувну бур кул-
пат, бувцуну бур цала шяра-
вадуш –  Къандахъал тухумра-

ясса Салманнул душ Амина. 
АьвдурахIимлул ниттин цIагу 
диркIун дур Амина, мура цIа 
дусса кулпатгу нясив бувну бур 
ванан. АьвдурахIимлул кулпат 
Амина бивкIссар Лакрал рай-
ондалий  ххуйну кIулну ивкIсса, 
апатI хьуну, жагьилну унува 
оьрмулуцIа хьусса Лакрал рай-
ондалул комсомолданул хъу-
наманугу ивкIсса Къандаев 
МахIаммадлул ссу. Жува ихтилат 
буллалисса МахIаммадлун дирз
сса цIагу мунал цIа дур. 

Хъунма хIал къалавгун, 
АьвдурахIим Гъумучиял педу-
чилищалий завучну ивтун ур. 

жагьилма министр. 
ЗахIматсса азар сававну 

АьвдурахIимлул кулпат Ами-
на аьпалул хьуну бур 1966 ши-
нал, оьрмулул 44 шинаву.  Цал-
ва нитти-буттацIагу ччяни хьу-
ну ивкIсса АьвдурахIим ччяни 
кулпатрацIагу хьуну ур. 

Махъ АьвдурахIим ивтун 
ур Педагогикалул элмулул ва 
хъиривлаявурттал Тахо-Годил 
цIанийсса институтрал дирек-
торну. Му къуллугърай зийгу 
ивкIун ур сайки 30 шинал мутта-
лий, пенсиялийн укканцIа. 

Гай шиннардий, шагьрулий 
цалва къатта бусса нажагьсса 
акъа къаивкIсса чIумал, цалва 
иширттай лавай-ялавай нани
сса хъинну чIявусса инсантурал 
АьвдурахIимлул къатраву ликка-
зан дувайсса диркIссар. Къатри 
цивппа къуманугу, дакIру гьар-
тасса заллухъру мудангу хъамал-
лурая ххарину бивкIссар.

1989-ку шинал октябрьданий 
АьвдурахIим Сагидов аьпалу
хьхьун лавгун ур, оьрмулул 72 
шин къархьуну. 

- Бувтсса оьрмулулгу, бакI
рачIан бувкIмунилгу асар биян 
бувайхьунссар инсаннал хаси-
ятрайнгу, мунал дунияллухсса 
ургаврийнгу. Га заманалул ин-
сантал куна, захIмат, ккаши, 
дяркъу дурхIусса, ниттил ттюн-
гъашиву къаккарксса, оьрмулул 
хъихъи къалавсъсса ттул ппу-
гу икIайва хъинну кьянкьасса, 
цаятува ва цайминная ларай
сса тIалавшинна дусса. Дяъ-
вилиягу буслай икIайва, хIатта 
гай захIматсса чIунну дакI
нийн дичлан мунан бигьану 
къабивкIнугу. Дяъвилия буслан 
ххирасса фронтовиктал чIявусса 
къабикIайхьунссар. Махъ дур
ккуна термин «окопная правда» 
тIисса, муна мукунсса, дяъвили-
ясса хIакьмур, бивкIмур буслай 
икIайва жухь ппу. Дяъвилия
сса кинордах уруглагийни, ппу 
чIявуну рязи акъа икIайва, пу-
лансса кинорал аьрали консуль-
тант лап хьхьарасса ивкIшиву 
кIицI лаглай, «жу тачIав укун, 
кинораву кунма, къабикIайссияв 
дяъвилий» тIий. Буслай икIайва 
дяъвилия махъ Германнаву
сса цалва къуллугърая. Аьрай-
ва авцIуссания, буттал, щак 
бакъа, гужсса аьрали карьера 
дуванссия. Буттаннияргу дяъви 
захIмат хьуну бия ясирнугу агь-
ну ивкIсса буттауссин Аьлин, - 
буслай ур МахIаммад.

АьвдурахIимлул оьрчIава 
хъуна-хъунама Салман 

1981-ку шиная шийнай ялапар 
хъанай ур Москавлив, цIана му-
нан дур 71 шин. Душ Ирина бур 
ххаллилсса хIакин-невролог, 
зий бур Центральный азарха-
налий. ОьрчIаву чIана-чIавама, 
хIакьину жущала ихтилатрай
сса, МахIаммадлун дур 59 шин. 
МахIаммадлул арсурвавраясса 
цаннал кьадрулий ларсун най 
ур цала ттаттал, АьвдурахIим 
Сагидовлул, цIа. Ва дуклай ур 
Москавлив, хIакиннал пиша 
кIунттил бугьансса ниятрай. 

АьвдурахIим Сагидов

Буттал шяраву Мариян Дандамаевал улттул чIарав
 дацIан дурссар Сагидовлул улагу.

1954 шинал 
АьвдурахIим ивтун ур 
Дагъусттаннал про-
свещениялул минис-
трнал къуллугърай. 
Му чIумал мунан дура-
гу 36 шин диркIун дур, 
му ивкIун ур яла жа-
гьилма министр. 

1945 шинал ва усса 
дивизия Берлин лас-
лай талай бивкIун бур. 
Му чIумалнин, оьр
мулул дурагу 27 ши-
наву, мунан дуллу-
ну диркIун дур май-
орнал цIа. Фронт
рай АьвдурахIимлул 
хIалал дурну дур шан-
на орден ва чIярусса 
медаллу. 

Ххуйну дурккусса пишакар, 
фронтовик, коммунист  Гъу-
мучиял педучилищалия тIайла 
увккун ур Дарбантуллал педу-
чилищалий зун. Микку зий ца
ппарасса шиннугу дурну, му зун 
тIайла увккун ур Избербашуллал 
окружкомрайн. 1954-ку шинал  
оьвкуну МахIачкъалалив обком 
партиялийн,  АьвдурахIим ивтун 
ур Дагъусттаннал просвещени-
ялул министрнал къуллугърай. 
Му чIумал мунан дурагу 36 шин 
диркIун дур, му ивкIун ур яла 

Шахьуйми

Жагьилсса майор

Ххувшаву ларсун 75 шин шаврийн

Жижара

Душнил 
Сайранал аьпалун

Бурувгун-буруганнин
ЧIарах дурккунни ца шин,
Нузкьунттул чIу хьутари,
Бухханссар тIий, ялугьлай.

Ниттилссих мякьнувасса
Вила ххира ссил оьрчIру
ЛивчIунни махIрум хьуну,
Утти ина къаккаклай.

Ххаллил чIаххувчунащал,
Хъунбавал ссурахъищал,
Лавгунна ина, ххирай,
ЧIимучIалттул хъаттирдай.

Вил симандалияту
Пиш такIуй чан къашайва.
КIулссиявкьай вин, ххирай,
Жугу кьабивтун, гьансса!

ПиштIи ттул зурул симан,
ЧIимучIалттул заназин,
ЗахIматну бур яхъанан
Ина бакъа дунъяллий.

Циван кьаритав, мусий,
Жагьилнува дуниял,
Циван дичин бав, ххирай,
Ххиранал бакIру хьхьичIун!

Вих аьтIийннасса нину Узу

Аьбдуллул 
душ Султанова 

Жавагьи 

Декабрь зурул 17-нний жуя-
тува батIул хьунни Гъумучиял 
шяравасса Аьбдуллул душ Сул-
танова Жавагьи. 

Жавагьи бувну бур 1949 ши-

нал март зурул 4-нний Гьухъа-
лив. 1963 шинал вайннал кул-
пат бивзун бур Каспийскалийн. 
МахIачкъалалив машлул тех-
никумгу къуртал бувну, Жава-
гьи зун бивкIун бур машлул да-
вурттай. 

Жавагьи бия цинявннащал 
хIал бавкьусса, ка-кумаг бан му-
дан хIадурсса, гъан-маччанах 
ччаву дусса хъамитайпа. ДакI-
аьмал хъинсса, иминсса хасият 
дусса Жавагьи хIакьинусса кьи-
нигу архIал зий бивкIминнан, 
кIулминнан ва  цинявппа-
гу гъан-маччаминнан дакIния 
къабуккантIиссар. 

Жавагьи дунияллия лагав-
рил кьурчIишивугу кIидачIлай, 
жижара буллай буру душнихь 
Рукьижатлухь, арснахь ХIа
жимяммахь, ссурваврахь ва щал-
вагу авладрахь.

 Цил гьав нурданул дуцIиннав, 
махъминнал оьрмурдай барачат 
бишиннав.

Гъумучиял 
ва Гьухъаллал жямат

Альберт  Къушиев

Хар-хавар бакъасса бивкIулул 
оьрмулул аргъираву жуяту личIи 
унни жяматран хъинну бусрав
сса Альберт Къушиев.

Хъуннасса кьурчIишиву 
кIидачIлай, жижара буллай 
буру кулпатрахь Аминатлухь, 
ванил уссихь Мурадлухь, ванал 
арсурваврахь Аьлибеклухь ва  
Багьауттиннухь, ссурахъу Рама-
заннухь, уссурссуннайхчIинсса 
гъанчунахь, вайннал аьзизсса 
лас, куяв, ниттиуссу, ссурахъу 
аьпалул шаврийн бувну. 

Альбертлун хъинну ххира
ссия шяраваллил агьлу, гъан-
маччами, дустал. Ччя-ччяни 
ияйссия шяравун,  чIахху-
чIарахнан, дустуран ссайгъат
ругу лавсун. Гьарица шинах 
Ххувшаврил кьини дяъвилий 
ливтIусса гъанчунал суратирт-
тащал лагайссия бивкIу бакъа
сса полкраву.

Альберт ия дакI хъинсса, 

хасиятрал авкьусса, мюхтаж-
нан ка-кумаг бан, чIарав ацIан 
хIадурсса инсан. Жун ва тачIав 
дакIния къауккантIиссар.

РухI алжаннул ххари даннав, 
гьав нурданул дуцIиннав.

Читтурдал  жямат

З. АьбдурахIманова  

Декабрьданул 31-нний кон-
курсрал цалчинмур тур хьун
тIиссар.

Гайми кIира кьинигу хьун
тIиссар полуфинал ва конкурс-
рал хIасиллу дуллалисса финал.

Январьданул 2-4-нний била-
ятрал 85 региондалия проект

Язи бугьанну жунмамур 
«ЦIусса цIуку»
Декабрьданул 31-нний ва ялун нанисса январьданул 2-4-нний 

«ЦIусса цIуку – 2020» тIисса Щалааьрасатнал вокал конкурс-
рал телеэфирданул ятIапру ккаккан дантIиссар. Телеэфир цайнна 
ларсун дур  «Красная звезда» Творческое объединение» АО-лул. 

рал гьурттучитурахлу чIу булун 
бюхъантIиссар СМС-райхчIин. 
Дагъусттаннал чулуха ва проект
рай гьуртту хьунтIиссар жунма 
чIявучин кIулсса ва хъинну гьу-
нар бусса Хиринду-Сафи Сул-
танова.

Хъунмасса тавакъю буллай 
буру, Хиринду-Сафил гьуртту-
шиндаран ва гьунарданун кьи-

мат бищуншиврул, ва проектрах 
буруган ва зунма неъмат ласун.

Хиринду-Сафи Султанова

Рамазаннул 
арс ХIамзаев 
МахIаммад

Декабрьданул 21-нний оьр
мулул 66 шинаву захIматсса 
цIуцIаврища ххассал ан къа-
бювхъуну, ахиратрал хьун-
ни, ЧIяйннал шяраваллин ба
къассагу, щалла Ккуллал рай-
ондалий бусравну оьрму бувт
сса ХIамзахъал Рамазаннул ва 
СултIанхъал  Ажиттаннул арс 
ХIамзаев МахIаммад.

ХIамзаев МахIаммад  увну ур 
1953-ку шинал ЧIяйннал шяра-
ву. 1971 шинал  школагу къур-
тал бувну, Совет Армиялуву 
цайва бивхьусса буржгу ххал-
лилну лавхъун, хъунама  сер-
жантнал чиндалуву кIура авну 
ур МахIачкъалалив. Дуклан ув

ххун ур автомобиллал ххуллул 
техникумравун. 1976 шинал тех-
никумрал студентътурал строй-
кьюкьлул командирнугу увчIуну 
ивкIун ур.

1977-ку шинал кьамул увну ур 
ДАССР-данул МВД-лул СВПУ-1 
хъунама начальникну. Микку 
1989-ку шинал ивтун ур  опор-
ный пунктрал инженерну. Вай 
къуллугъирттай унува, дуклан 
увххун ур Дагъусттаннал педаго-
гикалул институтравун индуст
риал факультетрайн. Дуккаву 
къуртал шайхту,  дуллуну дур 
лейтенантнал чин, цувагу увцу-
ну ур цамур къуллугърайн ДПС 
ОВД-лул взводрал хъунама ин-
спекторну, 1993-ку шинал  ивт
ссар ОБДПС-рал взводрал ко-
мандирну – капитаннал чинда-
лущал. Ми жаваб дулайсса къул-
лугъирттай МахIаммадлул цува 
ккаккан увссар  даву  кIанийн 
дуртун щаллу дайсса пишакар 
ушиву.

 2005 шинал къашавай хьуну, 
даву кьаритан багьссар.

Къашавайсса  гьантрай 
муначIан, гъан-маччами бакъа
ссагу, чIявусса дустал, уртакьтал 
ялун бухлай-буклай бия. Цува 
мукун унува,  бусласисса хавар 
сий дусса бикIайва, сипатрава 
пиш чан къашайва. МахIаммад 
къашавайссаксса шиннардий, 
цуксса цинма захIмат хъанай бу-
нугу, зунттал хъаннил яхIгу, къи-
риятгу, ичIаллил лази-лакьавугу, 
МахIаммадлухсса  аякьагу,  чан 
хьун къадиртссар ххаллил
сса тухумрал душнил Аслил, 

МахIаммадлул уссурваврал – 
АхIмадил, Ширванинал, ссил 
Аминатлул. 

МахIаммадлул цува зузи
сса идарарттал чулуха хIалал 
дурссар чIярусса медаллу, гра-
мотартту,  личIи-личIисса  бах-
шишру.

МахIаммад ахиратрал шав-
рил дакIнийхтунусса жижара-
гу буллай, хъуннасса къумаши-
ву кIидачIлай буру ванал кул-
патрахь Аслихь, арс Аькрама-
тухь, душ ПатIиматлухь, уссур-
вал АхIмадлухь, Ширванинахь, 
ссу Аминатлухь, цинявппагу 
ссурахъаврахь ва махъсса гъан-
маччанахь.

МахIаммаддул бунагьир
ттал аьпа баннав. Гьав нурданул 
дуцIиннав.

ЧIяйннал жяматрал цIания 
Шалласу Шалласуев

ДакIнийхтунусса жижа-
рагу буллай,  кьурчIишиву 
кIидачIлай буру бусравсса 1-мур 
ЦIувкIуллал жяматрахь, хасну-
ва Рамазанов ТIажиблул агьлу-
авладрахь, Бакрихъал тухум-
тайпалухь, ххаллилсса лаккучу, 
милицанал полковник 

Рамазанов 
АьвдурахIин 

ТIажиблул арс 
ахиратрал шаврийн бувну. 

Бунагьирттал аьпа баннав! 
Гьав нурданул дуцIиннав! 

ЧIяйннал жяматрал цIания 
Шалласу Шалласуев

А. Аьбдуллаева

Шикку ккаккан буллай бур 
Къизлардай ширишилун бувгьуну 
бивкIсса, Каспийскалий погранич-
никтурал къатри пIякь учин дур
сса балаллухьхьун, мукунма 1999 
шинал дяъвилул иширттахьхьун 
биривсса хъаннил бусласимур. 
Бувсун бур боевиктурал кьюкьра-
вун лавгсса нитти-буттал оьрчIал 
бакIрачIан бувкIмур – 8 серия (8 
хавар). 

Ва документал фильм ласунсса 
пикри дузрайн буккан бан бювхъу-
ну бур журналистураща  Дагъус
ттаннал БакIчинал грант ларсун. 
Декабрь зурул байбихьулий фильм 
ккаккан дурну дур Москавлив 
Миллатирттал къатлуву. Автор-
туран пикри  бур цаймигу серияр-
ду ласунсса. 

Ва кьини музейрал зал щапI 
куну бувцIуну бия тамашачитурал. 
Шиккун оьвкуну бия фильмраву 
гьуртту хьуминнайнгу. Сурат ххал 
дурну махъ вайннал ихтилатру бун-
ни тамашачитурал хьхьичI, бувсун-
ни цала бакIрачIан бувкIмур.

Сагъну бувкмур
МахIачкъалалив «Аьрасат – ттул тарихри» тIисса музейра-

ву хьунни Дагъусттаннал журналистал Елена Еськинал ва 
Фериде Аьлипулатовал ларсъсса «Сагъну бувкмур» («Выжившая») 
тIисса документал фильмрал презентация. Фильм ларсун дур личIи-
личIисса чIумал Дагъусттаннай хьусса терактирдахьхьун бирив-
миннал бусласимур гьануну лавсун.

Ит Ттл Ар Хм Нж Ххл Ал Ит Ттл Ар Хм Нж Ххл Ал

Лакрал 
халкьуннал 
учаларттава

Зун ххира хьурчан, инсан 
хьунтIиссар. 

Инин – шама, шанун – 
кIия, даврин – марша. 

Инсан иширачIари кIул 
шайсса. 

Интту къадугьарчан, 
ссуттил ттихIингу къа-
шайссар. 

Ишла къабуллалисса хха-
лаххи сситтул букайссар. 

Карав кару дурцуну щя
икIарчан, мусил зунттугума 
бувкуну къуртал шайссар. 

КарчI яла гьан дарчан, 
тIайлабацIу шайссар. 

КурчIилну зузинал даву дуз-
райн къадуккайссар. 

Куц къиргъулул, дакIмур 
ххюнкIлул. 

Къатталу бавхIу оьру би-
дав левчуну хьхьичIун къабу
ккайссар. 

Кьуси гьатталли тIайла 
бацIан байсса. 

КIулша даву дангу, аьла
хъангу. 

КIяла каруннин захIмат 
къаххирассар. 

Лахъан къашайсса нех
гу, дан къашайсса давугу 
къадикIайссар. 

Лахьхьумур дуки, гьунт-
тиймур дува. 

Левчумари хъирив лаяй
сса. 

Левчумари хьхьичIунгу 
уккайсса. 

ЛухIи аьрщаран кIяла кару 
къаххирассар. 

Лякьа канай, кару къазий 
къаличIаннав. 

Лякьа итадакьирчан, 
ужагърацIа шайссар.

Март – щинащал, апрель 
– урттущал. 

«Илчи»-маслихIатчи

* * *
ЦIусса шинал хьхьу, пикри 

буварча, му шинал лахъишив-
рийсса вайми хьхьурдардияр 
цикIуй личIишиву дакъасса 
хьхьур. 

* * *
Пикри бувну сакин дувара 

декабрьданул 31-ннийнсса раци-
он. Зуйра зура къадагъа дишара 
дукра тарину дуван ва байран-
далул хьхьуну, ваца муниннин 
ппалав бавкьуну бивкIсса кунма, 
дукралийн къабагьан. Байран-
далул хьхьуну зулла хьхьичIсса 
кIичIулуву дукра дихьлахьи 
чанну, порциярттай, ваца зува 
ца ххирасса ресторандалуву бу
сса кунма.

* * *
Ва хьхьунусса ссупралий 

чIяру дувара лялиян дуван би-
гьами дукра, ахънилссаннул са-
латру.

* * *
 КканпIитIирттан ва аьгъу

сса кремру дусса пирожнир-

ЦIушинал хьхьуницIунсса 
маслихIатру
ДуркIсса кIул хьуннин ялату лагай шин. Вана бухкIуллухун 

дирну 2020-ку шин. ЦIакь хьусса аьдатрайн бувну жува бу-
лукьару ЦIушинал байрандалийн кIункIурду дукрардал, тIясру 
салатIирттал буллай, ваца цIусса шин дуркIун махъ дукан-хIачIан  
дакъа гьантри хьунсса кунма. 

ЦIушинал байрандалул хьхьу жулла чурххансса экзамен ду-
вару жура: аьгъусса, колориярттал дурцIусса дукра, нахIу-
нацIушивуртту, миннул ялун личIи-личIисса красителлу бивчусса 
ягу газрал дурцIусса хIачIия, хIантту-коньякру. Цукунни чурххан 
зарал къабиянну байран хьунадакьин? Дукиялувугу, хIачIиялувугу 
цумушиву дуруччирча дакъа, цамур кьяйда бакъассар.

дан кIанай ишла дувара ахъул
сса, миннул зул чурххангу за-
рал биян къабувантIиссар, бай-
рандалул ссупралий ярг-яргсса 
рангругу ххи дувантIиссар. Ма-
шан ларсми кканпIитIирттал 
кIану ссупралий булара кьаркь 
ахъулссаннухьхьун (сухофрук-
тырдахьхьун).

* * *
Колбасарттан, сосискарттан 

кIанай салатирттавун ва укунна 
ссупралий  ишла дувара дикI.

* * *
ЦIусса шинал ссупралий 

чIявучичIа дикIайсса оливье са-
латравун колбасалун ягу дикIун 
кIанай аьнакIул ягу индюшка-
лул дикI ишла дуварчагу, хъин-
нува хъинссар.

* * *
Ттучаннаясса газировкарттан 

ва ранг-рангсса сокирттан кIанай 
(«натуральный» тIий чивчуну-
гу),  ишла дувара шарда дурсса 
компотру ва морсру. Шарда дур-
ми хIачIиярттал зул ссупра хъин-

нува чIюлу бувантIиссар, анжагъ 
бакIрал ня ва фантазия цахъи щу-
рущи буванни бусса.

* * *
Майонез ишла къадурну са-

латру дуван къабигьар. Амма, 
карчI къадурну, дувара зура май-
онез, ттучандалия ларсмурнияр-
гу тIиндалул нахIусса, цIуллу-
сагъшиврунгу, хайр бакъа, за-
ралгу бакъасса. 

Майонезран кIанай ишла ду-
вара ххуйсса ххяххиялул аьгъу
шиву, шарда дурсса соусру, 
барт, накьлил уртту дирчуну 
ва лимондалул сокрал кIунтIру 
бувтIуну нахIу дурну.

 Майонез дакъа бучIи хъа-
най бакъахьурчагу, щалва пач-
ка бачIва къабувну, шайссак-
сса чанну дирхьуну щаллу хьун-
мур бара.

* * *
Градусру думи хIачIияртту 

дурагу ишла къадурну щал-
лу шайсса иш бакъахьурча, му 
хьхьуну ца журалулми хIачIира, 
вагу, тагу хIала къадакьлай, мигу 
– чIяру къадурну, 1-2 бокал. 
ХIачIаймургу дачIрасса ххю
ттуйн махIачIари. ХIачIиялуву 
хайр бумунин ккаллину дур 
кьаркь чахир, мигу – чанну.

* * *
Чурххан вари чинсса зарал, 

зиян бакъассар тIисса ахъул
ссаннулгума дуцин дикIан аьр-
кинссар, цIушинал байрандалий 
дикIу, укуннасса кьини дикIу: 
гьантлун дукияра 2-4 манда-
рин, ца гьивч, ца хъюрт, ца ба-
нан, кIама хIаллил ахъулссан-
нул (ягоды).

* * *
Щаллусса кьини за къадур-

куну, ахттакьуннайгу къадур-
куну, думур ЦIушинал хьхьу-
нил 12 хьувкун дукан бацIаву 
къатIайлассар. Дукра канан аьр-
кинссар, байран дунугу, укун-
насса кьини дунугу, чан-чанну, 
чIун-чIумуй.

* * *
ЦIушинал байрандалий 

бикIу, вайми гьантрай бикIу, 
чурххан заралсса дукиялул, 
аьнтсса хIачIиярттал ясир буван 
мабацIару.

ХIадур бувссар
 Бадрижамал  Аьлиевал


